
ONYANKOPƆN TUMI A

ƆDE SAKYERA ADEƐ

 Meda w’ase, onuabarima. [Onuabarima Carl Williams ka
sɛ, “Nokorɛ ni ɛyɛ akwanya paa sɛ yɛnya Onuabarima

Branhamma no ba Phoenixmprɛ pii saa. Me susu sɛ ɔba Phoenix
paa kyɛne baabiara. Na yɛpɛ sɛ ɔkɔso ba, berɛ tenten a me
wɔ ha yi, kwan biara so. Onyankopɔn nhyira wo, Onuabarima
Branham.”—Ɔs.] Meda—meda w’ase, Onuabarima Williams.

Mema mo akye, me nnamfonom. Me yɛ…Yei firi Shakarian
abusua mu, Onuabarima Williams ɛna Onuabaa Williams ɛna
wɔn mu dodoɔ wɔ ha a wɔnim. Me hunuu saa wɔ anisoadehunu
mu, ɛbɛyɛ mfirinhyia mmienu kɔsi mmiɛnsa ni ansaana ɔyareeɛ,
na ɛsiiɛ.
2 Na afe a ɛdi akyire no berɛ a na yɛwɔ ha no, me gyedi sɛ na
ɛyɛ Ɔpɛpɔn mu, wɔ nhyiamu no ase, na ɛyɛ berɛ a saa ɔsɔfoɔ no
(Ne din de sɛn? Me werɛ afiri ne din seesei.) na ɔwɔ ha. [Obi ka
sɛ, “Stanley.”—Ɔs.] Stanley, Ɔsɔfoɔ Stanley, a ɔfiri Katolik asafo
no mu. Mo kae berɛ a ɔde Twerɛ Kronkron no brɛɛ me no, mo
nim, na ɔka kyerɛɛ me sɛ…

Na ɛyɛ nkɔmhyɛ pii, “Me babaa, w’asa wo yadeɛ.”
3 Na ɔnim sɛ anisoadehunu no aka sɛ ne ho nyɛ no den. “Ɔbɛwu
nnɔn mmienu ne mmiɛnsa ntam anɔpa no.” Mokae saa? [Obi ka
sɛ, “Aane.”—Ɔs.] Enti, nnɔn mmienu anaasɛ mmiɛnsa.
4 Na mantumi anka ankyerɛ Demos. Na nso meka kyerɛɛ ne
maamekumaa, ɛwɔ dan no mu, ɛwɔ beaeɛ ha pɛɛ. Me kaa sɛ, “Ne
ho nyɛ no den.”

Owurayere Shakarian kaa sɛ, “Ɛyɛ, obiara rehyɛ nkɔm.”
5 Me kaa sɛ, “Ɛwɔmu saa, mɛtumi ayɛ mfomsoɔ, me ara, nanso
me kaa saa. Ne ho renyɛ no den.”
6 Me ka kyerɛɛ wɔn mu bebree, bɛyɛ mfirinhyia mmiɛnsa a
abɛsene korɔ no, “Me hunuu no sɛ ɔde mmirika repɛ ne nkwa, na
ɔkɔɔ mpa so. Na ɔmaa ne nsa so ɛna ɔteaam kyerɛɛ me, te sɛɛ. Na
me—mantumi ansɔ ne mu mpo. Na afei mehunuu no sɛ wawuo.
Na me hwɛɛe, na biribi wɔ hɔ, na akyerɛkyerɛ berɛ wɔ hɔ, na
ɛkaa sɛ ɛyɛ biribi wɔ nnɔn mmienu ɛne mmiɛnsa ntam.”
7 Na enti bishop no kaa sɛ, “Ɛyɛ, mɛhwɛ na mahunu sɛnea ɛno
bɛba mu.” Enti, ɛbaa mu.
8 Nokorɛ ni ɛyɛ yɛn ya.Menya atenka sɛ asafo no ahwere nnipa
kɛseɛ, wɔ Onuabaa Florence Shakarian mu. Nanso, na ɔbaa no
yɛ dwomtoni kɛseɛ, na ɔyɛ ɔbaa a Honhom-ahyɛ no mma.

9 Na me ka ne maame ho; na ne maame yɛ wɔn a me diikan
hyiaa wɔ Atɔeɛ Mpoano no mu baako, berɛ a ne maame nyaa
ayaresa no. Berɛ a na adɔkotafoɔ no…Na watɔre mmum, na ne
ho nyinaa ahonhono. Na enti ɔno—ɔno dɔkota no a na ɔwɔ hɔ no
ka kyerɛɛ me sɛ, ɔkaa sɛ, “Afei mo nyɛ komm paa berɛ a mo bɔ
mpaeɛ no. Monnyɛ dede pii. Ɔbaa no rewu.”

Me kaa sɛ, “Aane, owura.”
10 Na ɔkaa sɛ, afei, ɔkɔɔ so ara ka kyerɛɛ me. Na, ɛyɛ, na me nni
akwanya mpo sɛ mɛbue m’ano, te saa.
11 Enti, Onuabarima Demos na ɔka kyerɛɛ me sɛ menkɔ so na
menkɔ soro na menkɔ hwɛ no.
12 Enti, me foro kɔɔ soro. Na Florence abu nkotodwe wɔ fam,
afei abaayewa kumaa fɛɛfɛ bi, ɛne mmaa pii ka ho. Na mekɔɔ ne
nkyɛn na mebɔɔ mpaeɛ maa no, na meka kyerɛɛ no. Na watɔre
mmum. Na meka kyerɛɛ no sɛ ɔbɛsɔre bio. Na ɔyɛeɛ. Mfie kakra
akyi no, ɔwuiɛ. Na afei Onyankopɔn ma yɛn mpaeɛ ho mmuaeɛ.
13 Na yɛnim saa, yɛgye di sɛ yɛn nyinaa aba ha ɛnam
Onyankopɔn pɛ so, na yɛfiri ha saa kwan no ara so. Baako baako,
yɛn mu biara bɛfa saa ɔponkɛseɛ no mu. Na ɛno nti na yɛwɔ ha
anɔpa yi, yɛaboa ano wɔ Christian Business Menfoɔ Ayɔnkofa yi
mu, ɛsɛ sɛ yɛkasa fa saa nnoɔma yi ho, na yɛsiesie yɛn ho ma saa,
ɛfiri sɛ yɛnim sɛ ɛyɛ nokorɛ sɛ wɔbɛba.
14 Afei Onuabaa Florence yɛ ababaawa, wadi mfie aduonu-
mmienu, Onuabarima Williams na ɔka kyerɛɛ me, na ɔnyinii
koraa. Nanso ansana wɔn…na ɔnim sɛ ɔwɔ saa yadeɛ yi, adɛn,
me hunuu no wɔ anisoadehunu mu, na ɔkaa deɛ firi mu kyerɛɛ
me. Afei, ɛbɛyɛ sɛ…Onyankopɔn nim biribiara fa ho, na ɔhunuu
Yesu wɔ dan no mu ansana ɔrefiri akɔ. Yɛmpɛ sɛ yɛbɛbɔ mpaeɛ
ama no, ɛfiri sɛ yayɛ saa bebree. Yɛpɛ sɛ yɛda Onyankopɔn ase
de ma nkwa a na ɛwɔ yɛn mu, na ɛhyɛɛ yɛn nyinaa nkuran, sɛ
Onuabaa Shakarian.
15 Na yɛpɛ sɛ yɛbɔ mpaeɛ ma Onuabarima Demos, Onuabaa
Rose. Na monkae, wɔnyaa ɔhaw denden paa wɔ wɔn abrabɔ mu,
wɔ deɛ ɛdi akyire no…ɛyɛ n’agya, ɛne ne nuabaa a seesei ɔwɔ
ne…mfirinhyia a ɛdi akyire yi mu. [Obi kasa kyerɛ Onuabarima
Branham—Ɔs.] Mmom, na, aane, nea ɛnnuru…ɛnnuru, bosome
du; ɛna Onuabaa—Onuabaa Edna, nso.
16 Enti, me nim sɛnea mɛhu Onuabarima Demos mmɔbɔ. Na
mewɔ agya, onuabarima, ɛyere, ɛna abɔfra, wɔkɔɔe wɔ nna kakra
ntam, enti me—me nim sɛnea ɔnya atenka anɔpa yi.Wo hunu berɛ
a wobɛgyina nananmu, ɛno ne berɛ a wohunu sɛnea wobɛhu no
mmɔbɔ. Na…
17 [Mfidie Ahodoɔ No a wɔkasa mu no reyɛ dede—Ɔs.] Me ara
na meyɛɛ saa. Momfa nkyɛ me. Me bɔɔ afidie ketewa bi so wɔ ha
baabi, mede me nsa. Enti me—mepa mo kyɛw sɛ ɛyɛɛ dede boroo
soɔ, na manhyɛ da.

18 Enti momma yɛnsɔre seesei berɛ a yɛn…sɛ wo bɛtumi a, sɛ
ɛyɛ…Momma yɛnsi yɛn tiri ase.
19 Ɔsoro Agya, y’ahyiamwɔ ha anɔpa yi sɛ yɛbɛsomWo, na yɛde
aseda ɛne ayeyie ma Wo, ɛfiri sɛ wasoma Yesu yɛn Gyefoɔ, sɛ
yɛwɔ anidasoɔ sɛ nkwa yi ba awieɛ a, yɛhunu sɛ ɛnyɛ nokorɛ sɛ
yɛbɛtena ha aberɛ nyinaa. Na, Agya, yɛhunu tebea basaa yi a saa
nipadua yi bɛtumi akɔ mu, ɛyɛ yɛn anigye sɛ ɛnsɛ sɛ yɛtena ha
berɛ nyinaa. Wabɔ dwane kwan bi, nam owuo bonhwa no mu.
20 Na, Agya, ɛyɛ yɛn anisɔ maWo anɔpa yi, de ma obi a ɔgyinaa
yɛn mu, ɛnnuru afe a abɛsene korɔ no, na ɔreto W’ayɛyie dwom,
Onuabaa Florence Shakarian, sɛdeɛ na yɛnim no no. Na Waka
akyerɛ yɛn mmerɛ tenten ansa, mfirinhyia pii mpo, sɛ yei rebɛsi,
na ɛrenyɛ ahodwiri pii mma yɛn. Na yɛnim sɛ deɛ Wo ka no yɛ
nokorɛ. Na afei W’Asɛm ka sɛ, “Onipa a ɔbaa awo no no, ne nna
yɛ kakraa bi na ɔhaw ahyɛ no ma.” Yɛnim sɛ ɛno yɛ nokorɛ,
nso, Awurade. Yɛnim sɛ yɛn nyinaa ɛsɛ sɛ yɛfa saa bonhwa no
mu. Enti yɛda W’ase de ma ne bra a na ɔde wɔ asase yi so ha.
Na yɛnam gyidie so gyedi, sɛ seesei, anɔpa yi, watwam afiri saa
awerɛhoɔ nweweboa dan yi mu, akɔ animuonyam nipadua nomu
a ɛrentumi nyare da. Na ne nnwomtoɔ adomakyɛdeɛ no, ɛna ɛnne
a na ɔwɔ no, ɛna Kristo mu adom a ahyɛ ne honhom mma! Sɛ
anka ɔbɛtumi asane aba anɔpa yi a, ɔrenyɛ no wɔ kwan biara so;
anka ɛsɛ sɛ ɔfa yeinom nyinaa mu bio. Deɛ, seesei no atwam, na
wakɔka ne maame ɛne ne papa ho. Wɔfrɛɛ wɔn abɔfra no kɔɔ fie.
Enti, yɛn—yɛda W’ase.
21 Yɛpɛ sɛ yɛbɔ mpaeɛ nso gye awerɛkyekyerɛ, de ma yɛn
Nuabarima Shakarian, yɛn nuabarima dɔfoɔ no, yɛnim ɔno—ɔno
abrabɔ a wabɔ, ɛna amanehunu ahodoɔ a ɔrefa mu wɔ nna a ɛdi
akyire yi mu, ɛna sɛnea ɔteɛ; hwɛ no sɛ ɔrenyini, na ne tiri nwi
refiri hɔ, na nemmatiri rehwɛ fam, na nso ɔrebɔmmɔden sɛ ɔbɛyɛ
adwuma ama Onyankopɔn. Onyankopɔn, ma no ahoɔden ɛnnɛ.
Yɛbɔ mpaeɛ, Onyankopɔn, sɛ Wobɛyɛ ama yɛn. Ɛkɔ ma wɔn a
wɔn biribi awuo nyinaa ɛnam ne korɔ nti, yɛbɔ mpaeɛ ma wɔn
mu biara.
22 Na momma yɛn, Awurade, berɛ a yɛredwene yei ho no,
yɛnkae sɛ ɛsɛ sɛ yɛkɔ dabi. Berɛ a yɛte ha ɛwɔ Awurade Yesu
Animpa mu yi, yɛbɛbisa sɛ Wo de yei bɛba yɛn nkaeɛ foforɔ
no mu. Na momma yɛn hwehwɛ mu, sɛdeɛ na ɛteɛ no, anaasɛ
yɛnhwehwɛ yɛn ara yɛn abrabɔ mu, sɛ yɛwɔ Mogya no ase ɛne
Gyidie no mu a. Yɛ ma yɛn, Awurade.
23 Afei sɛdeɛ mebɔ mmɔden wɔ saa tebea yi mu na mede
nkransɛm ketewa bi abrɛ nnipa no, ɛnnɛ, me bɔ mpaeɛ sɛ
Wobɛboa me, Awurade. Hyɛ me den, ɛfiri sɛ me—me—me hia,
Awurade. Na me bɔ mpaeɛ sɛ Wobɛyɛ ama yɛn. Na ma menka
biribi a ɛbɛdi Wo nni. Na sɛ obi wɔ hɔ a ɔte yɛn nne anɔpa yi a,
wɔn nsiesiee wɔn ho sɛ wɔbɛhyia dɔn a ɛda wɔn anim no a, ma
yei nyɛ berɛ a wɔbɛgyae mu ama No Deɛ ɔkaa sɛ, “Me ne Kwan

no, Nkwa no, Nokorɛ no,” mpo yɛn Awurade Yesu Kristo. Ɛfiri
sɛ yɛbisa no wɔ Ne Din mu. Amen. (Mo bɛtumi atena ase.)
24 [Obi wɔ apa no so rekasa kyerɛ Onuabarima Branham—Ɔs.]
Onuabarima no a ɔwɔ ha yi pɛ sɛ ɔhunu sɛ obiara bɛtumi ate no
yie a. Wasɔ akasamummienu. Ne nyinaa yɛ anaa? Motumi te? Mo
mma mo nsa so sɛ motumi a. Motumi te? Mo mma mo nsa so. Ne
nyinaa yɛ.
25 Ɛyɛ me ya sɛ yɛnni dan a obiara bɛnya baabi atena anɔpa yi.
Na yɛwɔ awerɛhyɛmu sɛ menkyɛre tenten wɔ ha, na ebia ɛbɛyɛ
Asɛm no akenkan a ɛreba yɛn nkyɛn; sɛdeɛ Awurade Nyankopɔn
bɛdi N’Asɛm ni a yɛrekenkan, na ɔde N’adom bɛma yɛn, sɛdeɛ
yɛbɛtumi de asom No yie.
26 Afei Billy Paul ka kyerɛɛ me, anɔpa yi, sɛ ɛbɛtumi aba sɛ
mɛkasa Kwasiada a ɛdisoɔ no wɔ Grantway Assembly of God,
ɛwɔ Tucson. Sɛ obi wɔ ha a ɔfiri Tucson a, mentumi nhunu mo
nnawɔtwe yei mu. Mɛwɔ Grantway Assembly of God, Kwasiada
a ɛdisoɔ no.
27 Enti afei yasane afiri Apueɛ soro hɔ aba, na asɛ mabrɛ kakra,
ɛnam adidie mmorosoɔ, esiane nnipa a wɔwɔ mmepɔ no soɔ
ayamyɛ bebrebe nti. Na—na me yareeɛ, enti mennyaa atenka
papa nnawɔtwe yi. Enti, mo mmɔ mpaeɛ ma me. Na…
28 [Obi ka sɛ, “Opossum no dɔɔso.”—Ɔs.] Ɛdeɛn na wo ka?
[“Opossumno dɔɔso.”] OnuabarimaCarlWilliams ne n’aseresɛm,
na me susu sɛ yɛhia ɛno seesei ara, ɔkaa sɛ, “Opossum no dɔɔso.”
Me nnim fa ɛno ho, Onuabarima Carl, mmom opuro bebree.
29 Enti mopɛ sɛ mobɔ mpaeɛ ma obi anɔpa yi, adɛn, Me—m’ani
sɔ paa sɛ mobɔ mpaeɛ no bi ma me a, ɛfiri sɛ me—me hia bi.

Afei yɛpɛ sɛ yɛkɔ Asɛm no mu ntɛmso.
30 Na mempɛ sɛ mo bɛkyɛre pii wɔ ha, ɛfiri sɛ me gyedi sɛ
telefon-ahoma reyɛ adwuma wɔ ɔman no mu, wɔ anɔpa yi, ɛkɔ
kwan no nyinaa so firi Atɔeɛ Mpoano kɔsi Apueɛ Mpoano, ɛfiri
Atifi ɛna Anafoɔ. Nhyiamu, ahodoɔ pii na anya saa tenabea yi
sɛdeɛ mo nyinaa nyaa wɔ ha firii asɔrefie no. Ɛreyɛ adwuma nso
wɔ Phoenix, sɛ baabiara a ɔsom no wɔ no, ɛbɛba hɔ pɛɛ…Na
waboaboa wɔn ano wɔ asafo ahodoɔ mu ɛne afie mu, ɛne nnoɔma
te saa, ɛwɔ mframa mu kwan papa bi so. Wɔka sɛ ɛyɛ papa paa
kyɛne kasafidie so dawubɔ. Ɛyɛ telefon-ahoma dwumadie, wɔde
adaka si hɔ anaasɛ akasamu, anaasɛ biribi te saa, ɛwɔ dan mu.
Nawɔn…Me yere kaa sɛ, ɔfiri Indiana nnawɔtwe a ɛtwaamu no
baaeɛ, na ɛkɔ Tucson, na ɛyɛ adekorɔ no ara te sɛ deɛ wɔgyina
dan no mu pɛɛ. Enti yɛbɔ mpaeɛ sɛ Onyankopɔn bɛhyira wɔn
nyinaa ɛwɔ santene no so anɔpa yi, baabiara a wɔwɔ. Ɛbɛkɔ New
York soro hɔ seesei, oh, ɛwɔ awia yi, ɛna mmerɛ sononko berɛ a
ɛretwa fa ɔman no mu.
31 Afei wɔ Romanfoɔ Nwoma no mu, ti 12 no, ɛna nyiyimu 1 ne
2 no, yɛpɛ—sɛ yɛkenkan Twerɛsɛm yi.

Enti anuanom, megyina Nyankopɔn, mmɔborɔhunu so
metu mo fo, sɛ momfa mo nipadua nsi hɔ sɛ afɔdeɛ a
ɛte aseɛ, a ɛyɛ kronkron, a ɛsɔ Nyankopɔn ani, a ɛne mo
nyamesom a adwene wɔ mu no.
Na monnyɛ mo ho sɛ wiase yi: na mmom momfa

adwene mu foforɔyɛ nsakyera mo ho, na moasɔ deɛ
Onyankopɔn pɛ a ɛyɛ papa, na ɛyɛ pɛ…papa, ɛsɔ ani,
na ɛyɛ pɛ no ahwɛ.

32 Afei, sɛ Awurade pɛ a, mepɛ sɛ mefa masɛmtire anɔpa yi, sɛ:
Onyankopɔn Tumi A Ɔde Sakyera Adeɛ.

Sɛ monnyɛ mo ho sɛ wiase yi: na mmom…momfa
adwene mu foforɔyɛ nsakyera mo ho, afei, namoasɔ deɛ
Onyankopɔn pɛ, a ɛyɛ papa, ɛyɛ pɛ, na ɛyɛ anisɔ no
ahwɛ.

33 Ɛyɛ asuasɛm a akyɛre a monim na mo ahwɛfoɔ no mu pii
de ayɛ adwuma wɔ mo berɛ mu. Ɛfiri berɛ a wɔtwerɛeɛ no
Wɔde ayɛ adwuma. Mmom nso, adeɛ baako a ɛfa Onyankopɔn
Asɛm ho, Ɛnyɛ dada da, ɛfiri sɛ Ɛyɛ Nyankopɔn. Ɛnyɛ dada
da. Ɛfa awoɔ ntoatoasoɔ biara mu seesei no, ɛreyɛ abɛne, ɛbɛyɛ
mfirinhyia mpem mmienu aha-nnwɔtwe, anaasɛ deɛ ɛkyɛn saa,
saa Nyankopɔn Asɛm yi nnipa akenkane, asɔfoɔ, ɛne deɛ ɛkeka
ho, na Ɛnyɛɛ dada da. Makɔ so akenkan Ara, me ara, mfirinhyia
aduasa-nnum ni. Na berɛ biara me kenkan No, me hunu biribi
foforɔ a manhunu berɛ a ɛdikan no. Ɛfiri sɛ, Nkanyan wɔ so,
Ɛyɛ Onyankopɔn a wɔatwerɛ. Hwɛ, Ɛyɛ Onyankopɔn subansu a
ɔrekasa, ɛna wɔde agu krataa so.
34 Mmerɛ pii, na nnipa kaa sɛ, “Ɛyɛ, afei, nnipa na wɔtwerɛɛ
Twerɛ Kronkron yi.” Daabi. Twerɛ Kronkron no ka, Ɔno ara, sɛ
Onyankopɔn na ɔtwerɛɛ Twerɛ Kronkron no. Ɛyɛ Onyankopɔn
Asɛm.
35 Na Ɛrentumi nni hwammɔ da. Yesu kaa sɛ, “Ɔsoro ne asase
bɛdi hwammɔ, ɛbɛtwam, nammomMeNsɛm renni hwammɔ da.”
Na Ɛrentumi nni hwammɔ, na ɛyɛ Onyankopɔn, ɛfiri sɛ Ɛyɛ Ne
fa bi.
36 Na afei woyɛ Ne babarima ɛne ɔbabaa nti, woyɛ Ne fa bi, na
ɛno ma woyɛ Ne fa bi. Enti ɛno nti na yɛba sɛ yɛbɛnya ayɔnkofa
abom ɛwɔ Onyankopɔn Asɛm no ho.
37 Afei saa asɛm nsakyeraeɛ yi, me hwɛɛe wɔ nsɛm asekyerɛ
nwoma no mu, ɛnnora. Berɛ a, anka mewerɛ reyɛ afiri berɛ a na
ɛsɛ sɛmewɔ soro ha no, berɛ a namerehwehwɛ asuasɛm bi, name
hunuu saa asɛmfua yi, anaasɛ asuasɛm yei, mmom, Twerɛsɛm.
Nawɔ nsɛmasekyerɛ nwomanomuno ɛka sɛ ɛyɛ “biribi a asesa.”
Ɛsɛ sɛ ɛyɛ “asesa.” Asakyera, “ayɛ sononko afiri deɛ na ɛteɛ no,
ayɛ…wasesa ne su ɛna biribiara a ɛwɔ mu,” sɛ asakyera.
38 Nameresusu ho anɔpa yi, wɔ Gyenesis 1. Saa asase yi na ɛnni
bɔbea biara, na ɛda hɔ hunu, na esumwɔ asase no ani; ɛnyɛ hwee

sɛ basabasayɛ paa. Na berɛ a na saa ewiase yi wɔ saa tebea no
mu no, Onyankopɔn Honhom butuu nsuo no ani, na mfonini no
nyinaa sesae; ɛfirii basabasayɛ paa mu, kɔɔ Eden turo. Ɛno ne
Onyankopɔn tumi a ɛsakyera adeɛ, ɛno tumi fa biribi a ɛnyɛ hwee
na ɛyɛ biribi nwanwasoɔ firi mu. Onyankopɔn tumi a ɛsakyera
adeɛ!
39 Na yɛte ɛno ase, ɛnam Twerɛsɛm no akenkan no so, sɛ
Onyankopɔn de nsia—mfirinhyia mpem nsia na ɔde siesiee saa
Eden yi. Afei, ebia Ɔrentumi mfa saa mmerɛ tenten no; nanso sɛ
yɛfa no saa a, na yɛfa firi Twerɛsɛm no mu baabi a Ɛka sɛ “da
baakowɔNyankopɔn anim, yɛmfirinhyia apemwɔ asase so,” ɛno
yɛ, sɛ ɛsɛ sɛ Onyankopɔn kan berɛ a. Na ɔka sɛ ɛyɛ mfirinhyia
mpem nsia na Ɔdeyɛɛ asase no a, na Ɔde aba pa nyinaa tintimm
asase so a. Na biribiara a ɛwɔ hɔ no wie pɛ.
40 Me susu sɛ, mmerɛ pii, berɛ a kasatiafoɔ mpo firii aseɛ
kenkanee Gyenesis Nwoma no, wɔfiri aseɛ ka Ho asɛm, ɛfiri sɛ
ayɛ sɛ Ɛkɔso ara si Ne ho so, anaasɛ ɛto wo ba ha ne hɔ.
41 Nanso sɛ mobɛhyɛ no nso berɛ tiaa bi a, ansana yɛbɛkɔ
yɛn asuasɛm so no, sɛ, Mose hunuu anisoadehunu no. Na
Onyankopɔn kasa kyerɛɛ no. Onyankopɔn kasa kyerɛɛ Mose
animu ɛne animu, ano ne aso. Afei, Wankasa ankyerɛ onipa
foforɔ biara te saa, sɛdeɛ Ɔyɛɛ Mose no. Afei, na Mose yɛ kɛseɛ,
adiyifoɔ no nyinaamu kɛseɛ baako. Na ɔyɛ Kristo nsɛsoɔ. Na afei
Onyankopɔn tumi kasa, Ɔwɔ nne. Wɔte. Nyankopɔn tumi kasa.
42 Na Onyankopɔn tumi twerɛ. Onyankopɔn de Ɔno ara Ne
nsateaa na ɛtwerɛɛ Mmaransɛm du no. Ɔtwerɛɛ wɔ Babel fasuo
no—no ho prɛko, ɔde Ne nsateaa. Ɔkotoo fam na ɔtwerɛɛ wɔ
anwea mu berɛ baako, ɔde Ne nsateaa. Onyankopɔn tumi kasa.
Onyankopɔn tumi kenkan. Onyankopɔn tumi twerɛ.
43 Onyankopɔn ne adom nyinaa Asutire ɛne Tumi, ɛne Ɔsoro
nyansa nyinaa, ɛwɔ Onyankopɔn mu. Ne saa nti, yɛnim sɛ, Ɔno
nko ara ne Ɔbɔadeɛ a ɔwɔ hɔ. Ɔbɔadeɛ foforɔ biara nni hɔ gyesɛ
Onyankopɔn. Satan ɔrentumi mmɔ adeɛ, koraa, ɔsɛe deɛ w’abɔ
nko ara. Nanso Onyankopɔn nko ara ne Ɔbɔadeɛ.
44 Ne saa nti, N’Asɛm so na ɔnam Bɔɔ adeɛ. Ɔsomaa N’Asɛm.
Enti aba no nyinaa a na Ɔde ahyɛ asase no mu no, Ɔnam Ɔno
Ara N’Asɛm so na ɔyɛɛ saa aba no nyinaa, ɛfiri sɛ na biribiara
nni hɔ a ɛbɛyɛ aba no afiri mu. Ɔde wɔn hyɛɛ hɔ, na wɔwɔ nsuo
no ase. Ɔkaa sɛ, “Ma yei nyɛ hɔ, na ma sɛɛ nyɛ hɔ.”
45 Afei yɛhunu sɛ, mmerɛ pii no, ayɛ te sɛ Twerɛ Kronkron no
reti mu anaasɛ ɔreka biribi kyerɛ deɛ Ɛnni hɔ. Yɛmfa no sɛ, wɔ
Gyenesis 1 yɛhunu sɛ, “Onyankopɔn bɔɔ onipa wɔ Ɔno Ara Ne
suban so, wɔ Onyankopɔn suban so na ɔbɔɔNo; ɔbarima ɛne ɔbaa
na Ɔbɔɔ wɔn.” Na afei Ɔkɔɔ so, na nnoɔma pii sisii asase no so.
46 Afei yɛbɛhunu sɛ, na onipa biara nni hɔ a ɔbɛdɔ asase no.
“Afei Onyankopɔn bɔɔ onipa firii asase so dɔteɛ mu.” Na ɛyɛ

onipa sononko. “Na Ɔhomee nkwa honhom guu nemu, na ɔbɛyɛɛ
ɔkra teasefoɔ.”
47 Onipa a ɔdikan no na ɔwɔ Onyankopɔn suban so, a ɔyɛ
Honhom. Yohane 4, ka sɛ, “Onyankopɔn yɛ Honhom, na wɔn a
wɔsom No no ɛsɛ sɛ wɔsɔre No wɔ Honhom mu ɛne Nokorɛ mu.”
Nanso Onyankopɔn yɛ Honhom. Na onipa a ɔdikan no, a Ɔbɔɔ no
no, na ɔyɛ honhom-nnipa, na na ɔwɔ Onyankopɔn suban so ɛne
ne nsɛsoɔ so.
48 Na afei Ɔde saa onipa yi wuraa honam mu, na onipa hwee
ase. Enti afei Onyankopɔn sianee fam na ɔbɛyɛɛ nnipa nsɛsoɔ,
sɛdeɛ Ɔbɛgye saa onipa a wahwe aseɛ no. Ɛno ne Asɛmpa asɛm
kann no, ɛyɛ me—m’adwene.
49 Afei, Onyankopɔn, wɔ mfie mpem nsia, na wadua saa aba
nwanwasoɔ yi nyinaa, anaasɛ naWaka N’Asɛm. “Ɛbɛyɛ kwan yei
so. Yei bɛyɛ dua. Yei bɛyɛ hɔ.” Na biribiara wie pɛ. Na ɛyɛ papa.
Na Ɔhyɛɛ saa aba no mu baako biara sɛ wɔbɛyɛ hɔ, wɔbɛsakyera
wɔn ho ayɛ dua korɔ no a Onyankopɔn Asɛm akasa agu so sɛ ɛnyɛ
hɔ no. Sɛ na ɛyɛ odum dua a, na ɛsɛ sɛ ɛwo odum. Sɛ na ɛyɛ abɛ
a, na ɛsɛ sɛ ɛwo abɛ.
50 Ɛfiri sɛ, na Ɔbɔadeɛ kɛseɛ no na wasoma N’Asɛm, na Asɛm
no aba wɔ hɔ ansana wɔreyɛ aba kann no. Na Asɛm no na ɛyɛɛ
aba no. Hwɛ, “Ɔyɛɛ ewiase firii nnoɔma a na ɛmpueeɛ mu.” Hwɛ,
Ɔno—Ɔnam N’Asɛm so na ɔyɛɛ wiase no. Onyankopɔn kasaae na
biribiara baaeɛ.
51 Na sɛ ɔyɛ Onyankopɔn no, Ɔbɔadeɛ no, ɔrekasa ama nnoɔma
nyinaa aba no, na ɛsɛ sɛ ɛyɛ wiase a ɛwie pɛ. Na ɛyɛ a—a beaeɛ a
ɛyɛ fɛ. Na ɛyɛ a—a ahomekabea nokwarem a ɛyɛ fɛ paa wɔ asase
yi so ha.
52 Afei, sɛdeɛ, beaɛ biara na ɛsɛ sɛ ɛnya adwumayɛbea ti
wɔ baabi no. Saa nhyiamu yi wɔ adwumayɛbea ti, na saa
nkorabata yi wɔ adwumayɛbea ti, na asɔre wɔ adwumayɛbea ti.
Na Onyankopɔn wɔ adwumayɛbea ti. Na enti saa beaɛ kɛseɛ yi,
ɔman a yɛte mu yi, ɛwɔ adwumayɛbea ti. Na enti saa Eden kɛseɛ
yi na ɛwɔ adwumayɛbea ti, na nadwumayɛbea ti no na asoɛyɛ-
no wɔ Eden turo no mu, anaasɛ wɔ Eden, apueɛ wɔ turo no mu.
53 NaOnyankopɔn dewoi sii so, sɛ ɔniN’abɔdeɛ kɛseɛ no nyinaa
so wɔ asase so ha, Ne ba ɛne Ne ba ayeforɔ no, Adam ɛne Hawa.
54 Onyankopɔn na na ɔyɛ Adam Agya. “Adam na ɔyɛ a…
Nyankopɔn ba no,” sɛdeɛ Twerɛsɛm no kyerɛ. Na ɔyɛ Nyankopɔn
ba.
55 Na Onyankopɔn yɛɛ ne nsɛsoɔ boafoɔ maa no, ɛfirii ɔno ara
ne nipadua mu; ebia mfe mpadeɛ bi firii n’akoma ho, sɛdeɛ
ɔbɛbɛne no, na ɔyɛɛ ne nsɛsoɔ boafoɔ maa no. Na ɔnyɛɛ ne yere
ankasa saa berɛ no, sɛdeɛ na ɔnyɛɛ onipa saa berɛ no; Na wakasa
kɛkɛ. Na ɛhɔ na ɔhaw no baaeɛ, Satan hunuu ɔbaa no ansana
Adam yɛɛeɛ. Enti, ɛyɛ N’Asɛm na na Waka.

56 Meka saa, mempɛ sɛ mɛsɛe berɛ pii wɔ ho. Nanso mo mu
binom adwene bɛtumi ayɛ basaa kakra, titiriw nnipa no bi a wɔ—
wɔ Anafoɔ fam no, asɛ wɔhunu yei basaa kakra, ɛwɔ Nkransɛm
a menya firii Nyankopɔn nkyɛn ɛnnɛ yi, de ma nnipa no, ɛno
fa aboa no aseni no ho. Na merebɛkɔ fie, sɛ ɛyɛ Awurade pɛ a,
nna yi mu baako, mɛkɔ Jeffersonville. Mepɛ bɛyɛ dɔnhwere-nsia
nkransɛm, na matenetene ne nyinaa, hwɛ, sɛdeɛ ɛbɛwɔ tebea bi
mu a mobɛhunu deɛ yɛrekasa afa ho. Na ɛyɛ SƐDEƐ AWURADE
SEƐ NIE. Ɛyɛ nokorɛ sɛdeɛ na ɛteɛ berɛ a Ɔhunuu yɛn Nuabaa
Florence ansana ɔrewuo, mfirinhyia bebree ni. Hwɛ, Ɛyɛ Nokorɛ
no. Na afei, yɛn…ebia yanteaseɛ yie.
57 Sɛ obi bɛba me nkyɛn, de biribi a ɛne me nsɛm no bɔ abira,
merenteaseɛ, me ara ankasa. Mempɛ sɛ mɛkasa atia deɛ obi
ka. Ɛnsɛ sɛ yɛkasa tia afoforɔ. Me nni fɔ sɛ mereyɛ saa; meda
Awurade ase. Makasa atia bɔne ɛne annyeannie; mmom ɛnyɛ
onipa biara, hwɛ, me—menyɛ. Yɛyɛ—yɛyɛ anuanom mmarima
ne mmaa, yɛrepere, yɛreba baabi a Onuabaa Florence baaeɛ
no ɛnnora anɔpa, hwɛ. Ɔno…Yɛn—yɛn nyinaa ɛsɛ sɛ yɛba saa
kwan no so. Na ɛnyɛ me botaeɛ sɛ—sɛ mɛbɔ mmɔden akasa
atia onuabarima anaasɛ onuabaa a ɔne wo nyɛ adwene. Daabi,
ɛmpare me koraa sɛ mɛyɛ saa! Mensusu sɛ mobɛnya tape bi da
a mebɔɔ obi din wɔ soɔ. Deɛ, menyaa atenka mmerɛ pii sɛ nnipa
no ayɛ mfomsoɔ, nanso ɛno da wɔn ne Onyankopɔn ntam. Mmom
deɛ ɛyɛ mfomsoɔ, wɔ bɔne kwan so ɛne…Na ntawantawadie
ɛtɔdabi a ɛnyɛ bɔne mpo, ɛyɛ ntawantawadie a ɛwɔ nnipa mu.
Na me—me susu sɛ yɛn mu biara wɔ akwanya sɛ yɛkyerɛ yɛn ho
mu sɛdeɛ yɛn nteaseɛ teɛ.
58 Afei saa Ɔbɔadeɛ kɛseɛ yi na ɔde Ne ba a ɔbɔɔ no no asi hɔ.
Afei, na Adam yɛ Ne a ɔdiikan bɔɔ no. Yesu yɛ Ne Ba a wɔwoo
no korɔ no, hwɛ, Ɔnam ɔbaa so na wɔwoo no. Nanso na Adam
firi Nyankopɔn nsam pɛɛ, wɔ abɔdeɛ no mu.
59 Afei adwumayɛbea ti no, ɛne Ne—Ne babarima ɛne Ne ba no
ayeforɔ di ne nyinaa so, na ɛwie pɛ paa. Na a—a onipa bi wɔ hɔ,
ne nyinaa so ti, Ɔno ara Ne ba ɛne n’ayeforɔ.
60 Na aba biara wie pɛ, abɛ no, ɛna odum no, ɛna nsensan no,
ɛna nnomaa no, ɛna mmoadoma no. Na biribiara ne Onyankopɔn
Ahyɛdeɛ wie pɛ wɔ nhyehyɛeɛ mu, “Monnsesa mo su. Aba biara,
mfifiri sɛdeɛ ne su teɛ! Odum, ɛnsesa da nkɔyɛ borɔferɛ dua.”
Mohu? “Abɛ, ɛnsesa da nkɔyɛ biribi foforɔ. Mmom aba biara
sɛdeɛ ne su teɛ!” Na Ɔnyaa—Ɔhwɛɛ no faa mmerɛ no mu.
61 Na Waka Asɛm no. Na Ne Tumi kɛseɛ a ɔde bɔ adeɛ no na
ɛyɛɛ saa nnoɔma yi a ɛbaaeɛ no, na mpo ɔbarima no ɛna ɔbaa
no. Na wɔn na na wɔyɛ ti no ɛfiri sɛ na wɔn ne…na wɔyɛ papa
sene abusua aka no nyinaa. Na Ɔde wɔn nso hyɛɛ ade korɔ no
ara a Ɔde nnua, mmoa hyɛɛ aseɛ no, ɛne deɛ ɛkeka ho sɛ ɛnhwɛ
wɔn so no: N’Asɛm. Ɛnsɛ sɛ wɔyɛ da, wɔ kwan biara so, na wɔbu
saa Asɛm no so. Ɛsɛ sɛ wɔtena Hɔ. “Ɛnnyi biribiara mfiri Ne mu,

anaasɛ ɛmfa biribiara nka Ho! Ɛsɛ sɛ wo de Asɛm yi na ɛtena
aseɛ.”
62 Nammerɛ tenten a saa abɔdeɛ no tena ase te saa no, Onuabaa
Shakarian na ɛnsɛ sɛ anka ɔkɔ anɔpa yi, mmerɛ tenten a anka
wɔtenaa ase te saa no, Onyankopɔn nhyehyɛeɛ kɛseɛ no! Ɛyɛ deɛ
yɛgyedie ho na yɛrekɔ y’akyi. Yɛresane akɔ saa beaeɛ no, saa beaɛ
no.
63 Baabi a saa anɔpa a ɛtɔso nson no, berɛ a Onyankopɔn hwɛɛ
ne nyinaa soɔ no, na Ɔkaa sɛ, “Ɛyɛ papa. Me—m’anisɔ. Aane,
me—me—m’ani gye sɛ me yɛɛ saa. Na ne nyinaa hyɛ biribi ase.
Na mede me werɛ ahyɛ Me ba mu ɛne ne yere mu, sɛ—sɛ wɔbɛyɛ
(mayɛ wɔn ne nyinaa so tire), sɛ wɔbɛhwɛ ne nyinaa so na ne
nyinaa ayɛ papa, na biribiara awo ne suban nsɛsoɔ. Afei ɔwɔ
tumi sɛ ɔbɛyɛ saa.” Onyankopɔn afei ɔkaa sɛ, “Ɛyɛ, sɛ ne nyinaa
yɛ papa a, na ɛrentumi nyɛ biribi foforɔ a, ɛfiri sɛ ɛyɛ Me Ara
me pɛ. Ɛyɛ kwan a mepɛ so. Na makasa afa ho saa kwan no
so, na M’Asɛm de aba pɛpɛɛpɛ kwan a mepɛ no so. Na ɛno na
ɛwɔ hɔ no. Ne nyinaa yɛ papa!” Enti Twerɛ Kronkron no kaa
sɛ, “Onyankopɔn homee da a ɛtɔso nson no, ɛfirii Ne nnwuma
nyinaa ho.”
64 Na biribiara hyɛ tumi bi ase, sɛ ɛbɛwo sɛdeɛ ne su teɛ. Afei
monkae, “sɛ ɛmfifiri.” Berɛ a Ɔde aba no wuraa asase no mu
no, aba no bɛtumi de nkwa tumi a ɛwɔ ne mu no nko ara na
afifiri, na asakyera no afiri aba akɔ dua, anaasɛ deɛ ɛteɛ biara.
Ne nsakyeraeɛ tumi no! Afei, Onyankopɔn de aba no hyɛɛ hɔ, ɛne
nnepa a ɛbɛyɛ deɛ Ɔkaaeɛ sɛ ɛbɛyɛ no kaa ho. Na mmerɛ tenten
a ɔtenaa ne gyinaberɛ papa mu no, ɛbɛyɛ deɛ Onyankopɔn kaa
sɛ ɛnyɛ no pɛpɛɛpɛ. Na ɛsɛ sɛ ɛyɛ saa kwan no so, ɛfiri sɛ na
Wayɛ no saa kwan no so, ɛna wabɔ kwan ato hɔ. Sɛ, biribiara a
ɛtena Ne kwan so no, ɛwɔ N’Asɛm santene mu no, ɛsɛ sɛ ɛfifiri
deɛ N’Asɛm kaa sɛ ɛbɛyɛ no pɛpɛɛpɛ. Ɛrentumi mfiri hɔ. Wabɔ
kwan ama no a ɛyɛ papa pɛpɛɛpɛ. Enti, ɔde biribiara ahyɛ Ɔno
ara ne ba no ase wɔ awerɛhyɛmu no, sɛ ɛbɛyɛ saa kwan no so no,
afei Onyankopɔn kaa sɛ, “Ne nyinaa yɛ papa, enti mɛhome. Na
saa aba no mu biara wɔ tumi wɔ ɔno ara ne mu, na wasakyera ne
ho akɔ abusua a mepɛ sɛ ɛyɛ mu. Deɛ na ɛsɛ sɛ ɛyɛ ne no, ɛfiri
sɛ mede nsakyeraeɛ tumi ama aba biara, sɛ ɔnyɛ mfiri ɔno ara
ne mu, ɛwɔ ne nnepa nyinaa mu sɛ ɔnyɛ mfiri ɔno ara ne mu deɛ
mepɛ sɛ ɔyɛ pɛpɛɛpɛ.”
65 Onyankopɔn nsesaa da. Ɔte sɛ deɛ ɔteɛ ɛnnɛ sɛdeɛ na Ɔteɛ
kane no! Onyankopɔn bɔɔ ne tirim sɛ ɔbɛyɛ biribi. Ɔbɛyɛ.
Biribiara rensi No kwan. Ɔbɛyɛ!
66 Afei ne nyinaa ayɛ papa akyi no na wayɛ nhyehyɛeɛ no,
Onyankopɔn nyaa atenka seesei sɛ yei nyinaa bɛyɛ yie, na
afei, berɛ a Ɔyɛɛ saa no, afei ɔtamfoɔ no baa mu. Merekɔ…
Onyankopɔn maa tumi sɛ ɛnsakyera adeɛ. Na merebɛfrɛ saa
oniko no, ne tumi renyɛ sɛ—sɛ ɔrebɔ adeɛ bio, mmom me…Na



10 ASƐM A WAKA NO

ɔwɔ tumi a wɔde sɛe adeɛ, ɛnyɛ ɔresakyera adeɛ; mmom ɔresɛe
adeɛ. Afei, biribiara a wasɛe no no yɛ deɛ wafa no afiri ne tebea
kann no mu, biribi wɔ hɔ a ɛyɛ mfomsoɔ a akɔ soɔ.
67 Mfirinhyia bi a abɛsene korɔ, wɔ nsrahwɛ mu, na menam
aburofuo no mu, mesusu ho sɛ, na dua mman bi abu afiri dua
bi ho, ɛna atɔ aburo dua bi so. Na aburoo no rebɔ mmɔden biara
sɛ ɔbɛsɔre agyina tenten mu sɛdeɛ ɛsɛ sɛ ɔyɛ, nanso na wasɛe no
ɛfiri sɛ na biribi asi. Na dua no ɛda ne so.
68 Afei yɛhunu ahoma bi wɔ wiram. A, mo mu mmarima no
bebree a mo wɔ ha, na ebia mo mu mmaa no bi…sɛ mo
firi Kentucky. Mmaa no de asɔ yɛ adwuma korɔ wɔ hɔ sɛdeɛ
mmarima no yɛ, wɔpue kɔ afuo mu a wɔde—wɔde a asɔ, yɛfrɛ
no asɔtenten, na wɔde ɛno—ɛno twitwa nhoma no. Ɛfiri sɛ, sɛ
wanyiyi saa nhoma no amfiri hɔ a, baabi a aburoo no sasoɔ no,
te sei no, afei saa ahoma no bɛtene akɔ, na wasɔ saa aburoo no
mu, nawakyekyere no nkakrankakra, merɛmerɛ so, brɛoo, aniteɛ
mu, na ɛbɛyɛ den sɛ wobɛka sɛ na ɔrekyekyere no. Na awieɛ no
ne ho yɛ den na ɔreyɛ den, na ɛtwe saa aburoo no kɔsi sɛ ɛbɛsɛeɛ.
Ɔtwe no bata ne ho, ɔbobare dua no ho; na ɔsɛe no firi deɛ na ɔteɛ
no, ɛkɔyɛ biribi foforɔ. Nanso ɛyɛ aburoo, mmom ɛyɛ aburoo a
asɛeɛ.
69 Na yɛn nyinaa daso ara wɔ Onyankopɔn suban mu. Mmom
ebinom asɛe ara sɛ, sɛ Nyankopɔn mmammarima no, a wɔnante
ne N’Asɛm bɔ abira ɛne kwan a—a na Ɔwɔ yɛn na ɔde ama yɛn sɛ
yɛnante mu. Wayɛ biribi, ewiase kyim yɛn firi kwan no so, ɔtwe
yɛn bɛne ho, na yɛfiri saa tenenee, kwan heahea no a Ɔde yɛn sii
mu no so, sɛ yɛnyɛ Onyankopɔn mmammarima ɛne mmammaa
no. Bɔne ayɛ saa adebɔne yi aka Onyankopɔn mmamarima ɛne
mmammaa.
70 Ɔsɛefoɔ no! Menim sɛ asɛ yei bɛyɛ nwanwa sɛ meka no kwan
yei soɔ, “sɛ—sɛ wosɛe adeɛ,” nanso saa na na ɔteɛ; ɔsɛee adeɛ no,
anaasɛ ɔdane kɔɔ bɔne mu.Dane no kɔ bɔne mu kyerɛ sɛ “sesano
koraa, wayɛ biribi sononko.” Ɛna di no dɛm yɛ biribi korɔ no ara,
sɛ wadane no na wasɛe adeɛ no, na “wayɛ no kwan foforɔ soɔ.”
Nanso ɛdaso ara yɛ aba korɔ no ara, nanso adi dɛm.
71 Afei yɛhunu sɛ saa ɔsɛefoɔ yi nso nyaa saa berɛ dodoɔ no
ara, de dii dɛm, sɛdeɛ Onyankopɔn nyaaeɛ de sakyeraa adeɛ. Afei
ɔduaa n’aba, anaasɛ, wannua n’aba da, ɔno…wɔ Eden turo no
mu. Ɛfiri saa berɛ no, na ɔwɔ mfirinhyia mpem nsia a ɔde redi
Nyankopɔn Aba no dɛm, Nyankopɔn Asɛm no; de redi No dɛm,
yɛ No biribi sononko; berɛ a ɔno…berɛ a ɛdikan a Hawa tiee
no, na ɔnyaa kasasin ketewa baako maa ne ho.
72 Monkae, ɛdikan Satan tii saa Twerɛsɛm no mu pefee sɛdeɛ
ɛbɛtumi ayɛ, “Onyankopɔn aka saa sɛ, ‘Monni dua biara a ɛwɔ
Eden turo no mu bi’?” Wohu? “Monni dua biara so bi?”
73 Namonkae afei, Hawa kaa sɛ, “Aane, yɛbɛtumi adi dua biara
bi; nanso dua no a ɛsi turo no mfinimfini no deɛ, ɛnsɛ sɛ yɛde

yɛn nsa ka mpo.” Afei monhwɛ no, wɔ ne nkransɛm mu no,
ɔdanee saa Asɛm no kakra. Ɔreka sɛ…Hawa kaa sɛ, “Ɛfiri sɛ
Onyankopɔn kaa sɛ, sɛ, sɛ yɛyɛ yei a, saa da no yɛ ‘bɛwu.’”
74 Ɔkaa sɛ, “Oh, nokorɛ ni worenwu.” Hwɛ, na ɔyɛ a—a onipa,
ɔkaa sɛ, “Wo—wo—wo yɛ yei seesei. Na, wo—woyɛ—woyɛ nnipa
bi a wonnim. Wo, ankasa, wo nnim nnoɔma nyinaa. Mmom sɛ
wobɛyɛ yei nko ara a, ɛnneɛ wobɛnya nyansa, wobɛnya nimdeɛ.
Wobɛhunu papa afiri bɔne ho na wayɛ sɛ nyankopɔn, wo, sɛ wo
bɛtumi anya saa nyansa yi a mewɔ no bi. Me nim, nanso wonyɛ.”
75 Nanso, ne nyinaa yɛ papa sɛ wobɛnya nyansa. Nanso sɛ
nyansa no bɔ abira deɛ a, sɛ nyansa no nyɛ papa a ɛfiri
Nyankopɔn a, Ɔsoro nyansa, na abɛyɛ honam nyansa, Memfa ho
ne abɔdeɛ mu nyansapɛ dodoɔ a yɛwɔ, ɛne deɛ-ɛkaho, anaasɛ
nwomasua, ɛfiri bonsam no. Mɛkyerɛ mu akyerɛ mo, sɛ ɛyɛ
Awurade pɛ a, wɔ simma kakraa bi ntam. Ɛfiri bonsam no.
76 Anibue firi bonsam no. Me kasa faa saa ho. Amammerɛ
nyinaa a ɛwɔ asase no so, abɔdeɛmu nyansapɛ tumi nyinaa, ɛne
biribiara, ɛfiri bonsam. Ɛyɛ n’asɛmpa a ɔkaaeɛ, ɛyɛ nimdeɛ, ɛwɔ
Eden turo nomu. Nawafa saa nimdeɛ no, nimdeɛ awɔasɛe no no,
a ɛne Nyankopɔn Asɛm ɛne ne pɛ ɛne ne nhyehyɛeɛ bɔ abira. Na
afei wanya mfirinhyia mpem nsia de ayɛ deɛ Onyankopɔn yɛɛeɛ
pɛpɛɛpɛ, wɔ kwan a asɛeɛ so, na ɔfaa mmerɛ dodoɔ no ara na
ɔde ɔno ara ne Eden baaeɛ. Afei wanya Eden wɔ asase so ha, na
nyansa ne nimdeɛ, ayɛ no mma. Ɛno ne n’asɛmpa wɔ mfitiaseɛ
no, nimdeɛ, nyansa, abɔdeɛmu nyansapɛ. Nyankopɔn anhyehyɛ
saa da. Na me—mepɛ sɛ mo hwɛ simma. Ɔyɛɛ yei, na ɛfiri sɛ ɔyɛ
obi a ɔwɔ wiase nyansa.
77 Afei, ɛyɛ den sɛ mɛka yei. Ɛyɛ—ɛyɛ den paa, ɛfiri sɛ merekasa
kyerɛ nnipa a wɔwɔ atenka korɔ no ara a mewɔ no bie, ɛne
kwan a mayɛ no so mfirinhyia bebree ni. Nanso ɛfiri berɛ a saa
Nsɔano Nson no ano bueɛ no, saa Abɔfoɔ no a ɛwɔ bepɔ no akyi
nohoa no, Yei abɛyɛ Nwoma foforɔ. Ɛyɛ nnoɔma a na ɔde asie, a
ɔreyi no adie sɛdeɛ Onyankopɔn hyɛɛ ho bɔ wɔ Adiyisɛm 10 no,
Ɔbɛyɛ. Na yɛyɛ nnipa a yɛanya akwanya sɛ Nyankopɔn ayi yɛn,
wɔ asase so, sɛdeɛ yɛbɛtumi ahunu na yate saa nnoɔma yi aseɛ;
a ɛnyɛ anansesɛm bi, nnipa honam adwene bi a ɛrebɔ mmɔden
ayɛ biribie. Ɛyɛ Onyankopɔn Asɛm a wada no adie, ɛrekyerɛ,
sɛ Ɛyɛ nokorɛ. Wakyerɛ mu, ɛnnam abɔdeɛmu nyansapɛ so,
mmom ɛnam Onyankopɔn so, sɛ Ɛyɛ nokorɛ. Onyankopɔn, sɛdeɛ
madikan aka nowɔ nkransɛm bimu no, Onyankopɔn nhia obiara
sɛ ɔbɛkyerɛN’Asɛm ase. Ɔyɛ Ɔno araN’Asekyerɛfoɔ. Ɔka sɛ ɛbɛyɛ
hɔ, na asi. Ɛno ne, Ɔno—Ɔsi so dua, ɛno kyerɛ aseɛ.
78 Mfirinhyia kakra a abɛsene korɔ berɛ a, yɛn pentekostefoɔ
no, berɛ a—a asafo foforɔ no ka kyerɛɛ yɛn sɛ “yabɔdam,” yɛn
“yɛrentumi, Honhom Kronkron no atwam.” Nanso yɛhunu sɛ
Onyankopɔn bɔhyɛ no yɛ obiara a ɔpɛ, na afei yɛnim sononko.
Hwɛ, na ɛno yɛ nkakra nkakra, saa adeɛ yi so abue.

79 Na afei Ɔhyɛɛbɔ sɛ saa ahuntasɛm no a ɔde sieeɛ wɔ saa, saa
asafo mmerɛ no nyinaa no, wɔbɛyi no adi wɔ awieɛ berɛ no mu.
Na Ɔma yɛn hunu no seesei. Yɛwɔ awieɛ berɛmu. Yɛwɔ ha seesei.
80 Afei, Satan na anibue firi no. Abɔdeɛmu nyansapɛ firi no.
Nwomasua firi no.

Mo ka sɛ, “Ɛyɛ nokorɛ saa?”
81 Ne nyinaa yɛ, momma yɛn nkenkan wɔ Onyankopɔn Asɛm
mu seesei, Gyenesis 4, na momma yɛnkɔ akyire na yɛnhwɛ
simma. Me nim sɛ ebia me…sɛ mekyɛre dodo a, Onuabarima
Carl bɛka akyerɛ me. Nanso, Gyenesis, ti 4 no, ɛne nyiyimu 16
no, ɛkɔ so ka wɔ ha, wɔ mfitiaseɛ no, deɛ Onyankopɔn yɛɛeɛ,
sɛdeɛ ɔde nnomee bɛto ɔbarima no so ɛne ɔbaa no, ɛne deɛ ɛsɛ
sɛ wɔyɛ nyinaa; na ɛnyɛ sɛ nnomee no wɔ wɔn so, mmom ɔka deɛ
ɛbɛsie akyerɛ wɔn, na wadome asase no Adam nti. Na yɛhunu wɔ
ha seesei, sɛ Hawa nyaa ntaafoɔ. Na wɔn mu baako firi Satan, na
wɔn mu baako firi Onyankopɔn.

Afei wo ka sɛ, “Uh-oh! Daabi. Afei, Onuabarima Branham!”
82 Simma kakra. Monhwehwɛ Twerɛsɛm baako ma me,
baabiara, a ɛka sɛ na Kain yɛ Adam ba. Mɛkyerɛ mo wɔ
Twerɛsɛm no mu baabi a Ɛka sɛ, “Kain na ɔfiri saa ɔbɔnefoɔ no,”
ɛnyɛ Adam.
83 Afei monhyɛ no nso berɛ a ɔbaa no nyinsɛneeɛ wɔ ha. Yɛfiri
aseɛ wɔ ti 4 no, ɛdikan.

Na Adam ne…ne yere daeɛ; na ɔyinsɛnee, na ɔwoo
Kain, na ɔkaa sɛ, manya…ɔbaa no kaa sɛ afei, manya
ɔbarima afiri Awurade nkyɛn.

84 Ɛwɔ mu saa, na ɛsɛ sɛ ɛyɛ saa. Ɛmfa ho sɛ na ɔyɛ tuutuuni
anaasɛ biribi, na ɛsɛ sɛ ɛfiri Nyankopɔn nkyɛn na aba, hwɛ, ɛfiri
sɛ ɔno ne N’aseni, ɛyɛ mmara a ɛfa N’aseni ho, ɛsɛ sɛ ɔwo sɛ ɛyɛ
aba porɔeɛ, aba a wɔasɛe no, anaasɛ deɛ ɛteɛ biara. Ɛsɛ sɛ ɔwo,
sɛ ɛteɛ biara. Ɛyɛ N’ahyɛdeɛ.

Na ɔbaa no woo bio ne nuabarima Habel.
85 Ɔne no anna bio. Adam ne ne yere daeɛ, na ɔwoo Kain ɛna
ɔwoo Habel nso, ntaafoɔ. Satan kɔɔ ne ho saa anɔpa no, Adam
saa awia no.
86 Mo ahunu akasakasa gyegyeegye a ɛwɔ krataa no mu wɔ ha,
me gyedi sɛ, ɛwɔ Tucson seesei, ɛfa saa ɔbaa no a ɔwoo abɔfra
tuntum ɛne broni abɔfra, berɛ korɔ no ara mu. Ɔbaa no ne ne
kunu daeɛ saa anɔpa no, ɛna ɔbarima no saa awia no. Na ɔbarima
no bɛhwɛ…ɔbarima fitaa no kaa sɛ ɔbɛhwɛ ɔno ara ne ba no,
nanso ɔbarima tuntum no ɛsɛ sɛ ɔhwɛ ɔno ara ne deɛ no. Wohu?
Me nim sɛ, wɔ nkraman awoɔ mu ne deɛ ɛkeka ho no, nokorɛ ni
ɛbɛyɛ, sɛ ɛyɛ dɔnhwere kakra akyi a. Yei kyerɛ saa.
87 Afei sɛ merekyerɛ baabi a anibue firi baeɛ a, afei momma
yɛnkenkan Gyenesis wɔ ha, ɛwɔ Gyenesis ti 4 no bio, na yɛnhwɛ
baabi. Nyiyimu 16 no.

Na Kain firii Onyankopɔn anim kɔe, na ɔkɔtenaa Nod
asase so, wɔ Eden apueɛ fam.
Na Kain ne ne yere dae; na ɔnyinsɛnee, na ɔwoo

Henok: na ɔkyekyeree kuro bi, na ɔde ne ba, Henok
din…too, kuro no.

88 Anibue firii aseɛ. Dɔkota Scofield, ɛwɔ me Scofield Twerɛ
Kronkron mu, ɛka sɛ, “Anibue a ɛdikan.” Monhyɛ no nso, afei
ɔwoo mmamarima, ɛna wɔyɛɛ sankuo ɛne nnwom. Deɛ ɔdi
hɔ no wowoo mmamarima, na ɔfirii aseɛ yɛɛ nnoɔma foforɔ,
anwanwadeɛ, wɔkyekyeree nkuro, na—na wɔyɛɛ kɔbere nnoɔma,
ɛna nnoɔma ahodoɔ nyinaa bi. Hwɛ, ɛno ne deɛ ɔyɛɛeɛ, bɛyɛɛ
anibue a ɛdikan, a na ɛyɛ Kain-asefoɔ deɛ. Wayɛ ade korɔ no ara
wɔ mmerɛ no mu.
89 Afei momma yɛnkɔ hɔ ne nyiyimu 25 no, na yɛnhwɛ deɛ na
ɛdisoɔ no teɛ.

NaAdam ne ne yere daeɛ bio, afei, na ɔwoo ɔbabarima,
na ɔtoo ne din Set: Ɛfiri sɛ, ɔbaa no kaa, sɛOnyankopɔn
de ɔba foforɔ asi me Habel a Kain kumm no no ananmu.
Na Set…Na Set nso, wɔwoo ɔba maa no; na ɔtoo ne

din Enos: na ɛberɛ nomu na nnipa firii aseɛ bɔɔ AWURADE
din (ɛfiri Set fam, ɛnyɛ Kainasefoɔ no).

90 Hwɛ, saa adwene mu nimdeɛ kɛseɛ a yɛn nyinaa sɔ mu!
Kɔmmunism yɛ deɛn ɛnnɛ, ɛdeɛn ne wɔn nyame? Ɛyɛ adwene
mu nimdeɛ, abɔdeɛmu nyansapɛ. Ɛdeɛn na yɛreyɛ, sɛ ɛteɛ biara?
Ɛhen na yɛte? Monwene saa nsɛm yi ho ɛnnɛ.
91 Afei ɔwɔ ne sɛso Eden wɔ hɔ, Satan ayɛ seesei. Wɔ saa
mfirinhyia mpem nsia mu no, wayɛ (ɛnyɛ wabɔ), mmom, wadi
Onyankopɔn asase nyinaa dɛm, Nabɔdeɛ nyinaa, mmoadoma,
afieboa a wɔdi afrafra fro wɔn ho, wɔredi afrafra; nnua, nnua,
nnipa; mpo nyamesom, Twerɛ Kronkron no, asafo; kɔsi sɛ wanya
ɔno ara ne Eden turo, afiri abɔdeɛmu nyansapɛ, biribiara nam
abɔdeɛmu nyansapɛ so retu anamɔn. Yɛn lɔre ahodoɔ, biribiara a
yɛwɔ, wɔde ama yɛn nam abɔdeɛmu nyansapɛ so, deɛ nnipa ayɛ.
Na wanya ne Eden kɛseɛ wɔ ha; de akyerɛ sɛ Nkransɛm no wɔ
ne berɛ mu, de kyerɛ sɛ ɛnyɛ berɛ foforɔ na mmom Adiyisɛm 10!
Monhwɛ afrafra a ɛrekɔsoɔ ɛnnɛ, sɛ ɛbɛyɛ papa, anaasɛ, fɛɛfɛ,
ɛnyɛ papa. Monhwɛ mmɔfra nkumaa ɛnnɛ.
92 Mede me babaa kɔɔ ɛse dɔkota hɔ, ɛnnora, na ɔkaa sɛ ɔbaa
no ɛse no akyea. Onuabarima bi a ɔwɔ Tucson, Onuabarima
Norman, na ɔwɔ ne babaa ketewa bi, na ne se retu. Na ɛse dɔkota
no kaa sɛ ɛrenkyɛ, ɔgyedi sɛ, ebia mmerɛ a ɛreba no, wɔbɛwo
nnipa, a ɛse refifiri kwan biara so. Ɛyɛ aduane no a yɛredie no,
afrafra aduane.
93 Mo kenkanee Reader’s Digest, bosome a ɛtwaa mu no, ɛfa
Billy Graham ho, ɔsɛmpakani onimuonyamfoɔ no? Ɛyɛ a motie
no anaa? Mebɔ mpaeɛ ma no seesei sene kane no. Berɛ a ɔkasa

kyerɛɛ saa nkurɔfoɔ a wɔadane- atadeɛ kɔn no, ɛne deɛ ɛkeka
ho no, anadwo foforɔ no, a ɔde guu saa asɔfoɔ no so no. Biribi
ato no. Nna yi mu baako, mewɔ anidasoɔ sɛ ɔhunu ne gyinaberɛ
baabi a ɔwɔ, monhyɛ no nso, seesei ɔrefrɛ firi Sodom, saa kuro
a wɔasɛe no no. Na afei monhyɛ yei nso wɔ Reader’s Digest mu,
Billy ayɛ mmerɛ ara sɛ wantumi annyɛ ne nhyiamu no mpo. Na
wɔka kyerɛɛ no sɛ ɛsɛ sɛ ɔtu mmirika, tenetene n’apom, ɛna deɛ
ɛkeka ho. Enti ɔtu mmirika akwansini baako da biara, me gyedi
sɛ ɛyɛ saa, anaasɛ biribi, de tenetene n’apom.
94 Nnipa aporɔ. Nnipa abusua no nyinaa asɛe. Biribiara ayɛ te
sɛ deɛ na ɛteɛ wɔ tete berɛ no mu. Ɛyɛ deɛ abutu koraa, adane,
ɛyɛ sononko firi santene tee no a Onyankopɔn de wɔn duaa mu
no. Bɔne, nam abɔdeɛmu nyansapɛ ne nnaadaa so, akyea nnipa
abusua no nyinaa.
95 Mo kenkanee nso wɔ saa asɛm no ase, baabi a ɛkaa sɛ, “Wɔ
saa nna yi mu no, sɛ mmaayewa ɛne mmarimaa nkumaa no
wɔwɔ wɔn mfinimfini mfie mu, sɛdeɛ honam bɔberɛ teɛ, ɛbɛyɛ
mfirinhyia aduonu ɛne aduonu-nnum ntam”? Monwene ho.
96 Wɔ nhunumu mu adano anadwo no, me faa abaayewa bi a
wadimfirinhyia aduonu-mmienu, awatwa bera,me frɛɛ no puee.
Na ɛno ne deɛ na ne dɔkota aka akyerɛ no.
97 Hwɛ, ɛyɛ abusua a asɛe ahwe aseɛ, wɔyɛ animguaseɛ, wɔn
ani kyerɛ-amanehunukrom. Me nim sɛ ɛno nkyerɛ suban, nanso
ɛyɛ Twerɛ Kronkron, hwɛ, ɛno yɛ nokorɛ; na saa abusua yi a yɛte
mu yi, saa awoɔ ntoatoasoɔ nnipa yi.
98 Afei monhyɛ no nso ɛnnɛ, anantwie afrafra, nnua afrafra;
na abɔdeɛmu nyansapɛ sane ba mu, abɔdeɛmu nyansapɛ korɔ no
ara na ɛyɛ, ɔka sɛ, “Ɛno ne deɛ ɛresɛe nnipa abusua nyinaa.”
Mokenkan no saa ara sɛdeɛ meyɛ no. Ɛyɛ, adɛn nti na wɔnsi
kwan? Ɛfiri sɛ wɔrentumi nsi kwan. Onyankopɔn Asɛm aka sɛ
ɛbɛyɛ saa kwan no so. Nanso sɛ anka wɔbɛsusu ho simma a,
wɔn na wɔde wɔn reyɛ, te sɛ Yuda Iskariot, ɔde biribi pɔtee
a Onyankopɔn kaa sɛ ɛbɛsie no resi hɔ. Ɔreyɛ no wɔ wɔn ara
abɔdeɛmu nyansapɛ nhyehyɛeɛ so pɛpɛɛpɛ.
99 Ɔnam n’abɔdeɛmu nyansapɛ nhwehwɛmu so, wɔ saa
nhwɛsoɔ korɔ no ara a ɔdaadaa Hawa no, ɔno nso adaadaa asafo
no, a na Hawa yɛ nsɛsoɔ wɔ hɔ. Afei, afei Adam nsɛsoɔ bi wɔ hɔ
bio, anaasɛ Hawa, mmom, ɛfa asafo no ho, monhyɛ no nso deɛ
ɛyɛeɛ. Ɔnam ekyini so repɛ nimdeɛ no, ɔbaa no yɛɛ mfomsoɔ wɔ
papa ne bɔne ntam, sɛ ɔtiee Satan akontonkyisɛm no, anaasɛ
dɛmdie no, ɛwɔ Nyankopɔn Asɛm kann no mu.
100 Na afei ɛnnɛ asafo ahodoɔ no adi dɛm. Afei ɛnyɛ nnipa no
na merekasa fa wɔn ho, ankorankorɛ no. Merekasa fa ewiase
asafo no ho. Ɔbaako akyea wɔ kwan baako so, na baako akyea
ɔfoforɔ, na, ɛnam abɔdeɛmu nyansapɛ so. Saa nhwɛsoɔ korɔ no
ara a ɔyɛɛeɛ no. Ɔde n’ahunahuna no ayɛ adwuma, Satan ayɛ,
wɔ Yesaia 14:12.

101 Momma yɛnkenkan ɛno simma. Wɔ Yesaia Nwoma no mu,
momma yɛmfiri aseɛ ti 14, nyiyimu 12 no.

Ɛyɛɛ dɛn na wofiri ɔsoro ahwe aseɛ, O Nsoromma
hyerɛnfoɔ, adekyeeɛ ba! sɛneawɔatwawo ahwe fam, wo
a wobrɛɛ amanaman aseɛ no!

Yei yɛ Yesaia ɔrehunu no wɔ anisoadehunu mu, hwɛ, wɔ berɛ
a ɛbɛba no mu.

Na wo deɛ wokaa no w’akomam sɛ, Ɔsoro na
mɛforo makorɔ, Nyankopɔn nsoromma no atifi na mɛma
m’ahennwa so asie: Mɛtena ahyiaeɛ bepɔ no so nso,…
atifi fam wɔ ano nohoa:

102 Satan botaeɛ, ɛfiri Eden, na ɛyɛ sɛ ɔyɛ ɔno ara ne Eden; na
ɔma ne ho so ɔsoro, sɛdeɛ Nyankopɔn nsoromma bɛsom no, mma
bɛsom no. Na nokorɛni ɔde ayɛ adwuma seesei, na berɛ a ɔyɛɛ yei
no ɛna ɔde aba asafo no mu. Ɛno, menkyerɛkyerɛ mu paa. Mo mu
biara a moretie tape no nim fa ho. Ɛno—ɛno ne dɔn a yɛte mu yi,
na ɛyɛ Satan na wayɛ ɔnam adesua nhyehyɛeɛ so, deɛ ɛfata paa,
yei yɛ papa, sɛɛ yɛ papa. Na wɔnnim nti, berɛ nyinaa no, wɔnam
rekɔ owuomu tee. Wɔn ani afira, wɔredi onifirani anim, ɔman no
akannifoɔ anifirafoɔ, abɔdeɛmu nyansapɛ akannifoɔ anifirafoɔ,
asafo no akannifoɔ anifirafoɔ, onifirani a ɔredi onifirani kan.
Yesu kaa sɛ, “Monyae wɔn, wɔn mmienu bɛtɔ amena mu.”
103 Ɛha monhyɛ no nso Eden mmienu no nsɛsoɔ sɛdeɛ ɛbom sɛ
paa, kɔsi sɛ ɛbɛdaadaa wɔn a Wɔayi wɔn no mpo. Mateo 24:24
kaa sɛ ɛbɛyɛ saa kwan no so. Mmom mepɛ sɛ yɛgyina ha kakra
na yɛsusu saa Eden mmienu yi ho, na adeɛ baako titiriw, sɛnea
Twerɛ Kronkron no ka kyerɛ yɛn sɛ ɛnyɛ Onyankopɔn Asɛm na
ɛyɛɛ saa Eden no, na sɛnea Onyankopɔn Asɛm bɔ yɛn kɔkɔ sɛ
Eden foforɔ no bɛba.
104 Afei, yɛnim nso sɛ ɛsɛ sɛ Eden foforɔ bi wɔ hɔ, sɛ yɛbɛtie
odiyifoɔ no nso a, Paulo, ɛwɔ Tesalonikafoɔ a ɛtɔso Mmienu ti 2
no. Mɛtumi akenkan No sɛ mopɛ a.

Deɛ ɔsɔre na ɔma ne ho so; saa da no remma, ɛfiri
Awurade, gyesɛwɔayi onipa a ɔnni mmara so no adi,…

…ɔno a ɔkɔtenaOnyankopɔn asɔredan nomuno, ɔma
ne ho so tia biribiara a wɔfrɛ no Onyankopɔn, sɛdeɛ ɔno
sɛ Onyankopɔn no wɔsom no sɛ Onyankopɔn.

105 Monwene ɛno ho! Afei Yisaia 14, odiyifoɔ no kaa sɛ ɔhunuu
“Nsoromma hyerɛnfoɔ, wɔ n’akoma mu,” ɛnam anisoadehunu so
wɔ Onyankopɔn nkanyan ase, “ɔreka sɛ ɔbɛyɛ saa.” Wɔ Yesaia,
mfirinhyia aha nnwɔtwe nie ansana Paulo, anaasɛ ɛbɛne ho saa.
106 Afei ɛha, mfirinhyia aha nnwɔtwe akyiri no, Paulo hunuu
no, ɔba ne gyinaberɛ. Monhyɛ no nso, ɛba soro, ne Eden no;
n’abɔdeɛmu nyansapɛ Eden, ɛne n’abɔdeɛmu nyansapɛ wiase,
ɛne abɔdeɛmu nyansapɛ ayeforɔ-asafo, ne nyinaa ɛwɔ asɛm no—

no “nimdeɛ mu,” asɔfoɔ nteteɛbea kɛseɛ ahodoɔ, abodin ahodoɔ
akɛseɛ, adesua nhyehyɛeɛ ahodoɔ.
107 Montie, onuabarima, onuabaa, yɛn mu biara bɛnante saa
kwan no a Florence faa soɔ no. Me bisa mo, wɔ Yesu Din mu,
sɛ monwene Yei ho. Monnwene me ho. Me yɛ mo nuabarima.
Ɛno—ɛno nyɛ saa. Monwene Asɛm no a mereka no ho, a ɛfiri
Onyankopɔn Twerɛ Kronkron mu no. Na monhwɛ mu, a wadi
ho adanseɛ pɛpɛɛpɛ wɔ Onyankopɔn Asɛm mu, ɛwɔ berɛ a yɛte
mu yi, baabi a yɛwɔ.
108 Saa dwumadie ahodoɔ yinom yɛ antikristo nokorɛ paa, wɔ
wɔn ara mu. Afei, ɛsɛ sɛ ɔnya Eden, ɔkaa sɛ ɔbɛyɛ. Onyankopɔn
Asɛm sima nie a ɛreka sɛ ɔbɛyɛ, na ɛha na yɛhu no pɛɛ sɛ ɔreyɛ
no. Wayɛ ɔne ne nimdeɛfoɔ, abɔdeɛmu nyansapɛ, asɔrefekuo
ayeforɔ no. Ɔbɛfa adi so, nna yi mu baako, wɔ Wiase Nsɔrensɔre
Nkabomkuo a wɔbɛhyehyɛ no mu. Wɔn nyinaa bɛka ne ho.
109 Wɔresɔ nnipa no ahwɛ, ɛnyɛ sɛwɔyɛ nnipa bɔne; wɔduaawɔn
saa santene tee no mu, te sɛ aburoo, mmom Satan duaa nhoma, a
wɔfrɛɛ no abɔdeɛmu nyansapɛ, nhwehwɛmu, nwomasua, dɔkota
abodin ahodoɔ. Ɛtɔdabi a wɔremma wo mma asɛnka pono no
akyi gyesɛ wotumi de dɔkota abodin firi asɔfoɔ nteteɛbea baabi
kyerɛ ansa. Ne nyinaa yɛmfomsoɔ! Ɛnyɛ nnipa no; ɛyɛ nhyehyɛeɛ
a ɛnyɛ papa no. Na afei ɛdeɛn na ayɛ? Ne nyinaa aka abom
bio, na ɛde ewiase nyinaa aba (ɛnam afrafra ahodoɔ, dɛmdie wɔ
Onyankopɔn Aba kann no mu) aba basabasayɛ tumm foforɔ mu.
110 Nanso ɛyɛ m’anigye paa sɛ Onyankopɔn dwene yɛn ho bio, sɛ
Ɔdaso ara bɛtumi afa tebea no ani. Ɔhyɛɛ bɔ sɛ Ɔbɛyɛ, na wafrɛ
kuo ketewa bi a wɔbɛyɛ N’Ayeforɔ.
111 Monhyɛ ɛha nso bio seesei, sɛnea saa asafo ahodoɔ yi sesɛ,
anaasɛ saa Eden ahodoɔ yi.
112 Onyankopɔn, ɔnam N’Asɛm Aba no mu! Na adeɛ baako pɛ
na ɛbɛtumi akanyan Asɛm no, na ɛno ne Honhom no, ɛfiri sɛ Ɛyɛ
Nkwa-Mafoɔ de ma Asɛm no. Na sɛ Nkwa no a ɛwɔ Asɛm no mu
no hyia Honhom no Nkwa no a, Ɛso sɛdeɛ Aba biara teɛ.
113 Afei monhyɛ no nso deɛ ɛsiiɛ. Wɔ Eden turo no mu no na
Onyankopɔn bembuo nhyehyɛeɛ wɔ hɔ, na ɛno yɛ mmerɛ ahodoɔ
no mu baako. Berɛ a ɛdikan no na ɛyɛ bembuo, na nnipa no nnim
bɔne biara. Na wɔnnim biribiara fa bɔne ho. Adam ne Hawa na
wɔn baanu deda adagya, nanso na wɔnhunu wɔn adagya, ɛnam
honhomnkatanimu a na ɛwɔwɔn anim.Nawɔnnimda sɛwɔdeda
adagya, koraa, ɛfiri sɛ na wɔde wɔn asie. Ɛfiri sɛ, na Onyankopɔn
nkatanimu wɔ wɔn ara adwene mu, na wɔnnim deɛ ɛyɛ papa ne
bɔne. Na wɔn baanu deda adagya gyina hɔ, ɛkyerɛɛ sɛ na nimdeɛ
no mmaa wɔn nkyɛn, hwɛ, sɛ wɔdeda adagya. Na baanu no deda
adagya a na wɔnnim.
114 Afei sɛ mobɛbue a, sɛ mopɛ a, anaasɛ mobɛtwerɛ ato hɔ a,
akɔ Adiyisɛm, ti 3 no. Honhom Kronkron no rehyɛ saa berɛ a
ɛtwa toɔ ho nkɔm, ama Laodikea Pentekoste Asafo Berɛ a ɛwɔ

nna a ɛdi akyire no mu, Ɔkaa sɛ, “Woyɛ ɔdagyani, ne onifirani,
na wonnim.”
115 Onyankopɔn Aba wɔ Hɔ, ɛwɔ bembuo ase, a wɔnnim koraa
sɛ wɔdeda adagya, ɛhyɛ Honhom Kronkron no nkatanimu ase,
ɛkata wɔn ho firi bɔne ho.
116 Na afei wɔ asafo berɛ a ɛdi akyire no mu no, yɛhunu wɔ ha sɛ
wɔdeda adagya bio, na wɔnnim. Mmom ɛnyɛ Honhom Kronkron
no nkatanimu. Ɛyɛ nkatanimu no a Satan yɛɛ nyaa de guu Hawa
so akyire hɔ, nkatanimu a ɛfiri akɔnnɔ mu, akɔnnɔ nkatanimu
no. Wɔyɛ fi ara sɛ wɔnnim sɛ wɔdeda adagya, yɛn mmaa wɔ
abɔnten so, wɔhyehyɛ ntaadeɛ ntiantia, adwamman ntadeɛ.
117 Obi de krataa sini bi brɛɛ me da bi, ɛfa saa ataadeɛ foforɔ yi
a wɔrebɛhyɛ no, me susu sɛ, ɛyɛ inkyi dunnan firi sisie no, anaasɛ
biribi. Na mentumi nhunu sɛ yɛn—sɛ yɛn mmaa no hunu sɛ ɛno
yɛ akɔnnɔ nkatanimu anaa?
118 Afei wo—wobɛka sɛ, “Mɛtumi akyerɛ, wɔ Onyankopɔn anim,
sɛ menni fɔ ma me kunu wɔ awaresɛeɛ biara ho, anaasɛ me—
me…yeinom nyinaa.”
119 Nanso ɛdaso ara, wɔ Atemmuo no mu, wɔbɛfrɛ wo
“ɔwaresɛeni.” Twerɛ Kronkron no kaa saa. Yesu kaa sɛ, “Obiara
a ɔhwɛ ɔbaa na ne kɔn dɔ no no, ɔne no asɛe awadeɛ wɔ n’akoma
mu dada.”
120 “Onifirani, ɔdagyani, na mo nnim!” Ɛnyɛ saa mmaa nketewa
no a wɔwɔ abɔntene hɔ no; menni biribiara tia wɔn. Ɛyɛ saa
ɔbɔnefoɔ no a! Na asafo no nhyehyɛeɛ no nhunu saa anaasɛ
nsɔre ntia saa; momma wɔntwitwa wɔn tiri nwi, nkeka wɔn-
anim, ɛne ntaadeɛ ntiantia ɛne nnoɔma, wɔ Kristosom din mu.
Adebɔne paa ɛte sei! Hwɛ, wɔdeda adagya bio, ɛwɔ Satan Eden,
na wɔnnim saa. Wɔnnim no saa.
121 Me gyedi me hunu, ebia, me hwɛ akyire ha a, abura a
wɔdware mu no, saa mmaa no a wɔwɔ hɔ no. Sɛ saa ɔbaa no
hunu deɛ ɔreyɛ a, nanso ɔnnim. Ɔda adagya. Ne nipadua no yɛ
kronkron. Ɔbaa no yi ntaadeɛ a Onyankopɔn de hyɛɛ no no firi ne
ho, ɔde honam, de ma saa awoɔ ntoatoasoɔ yi. Ɔkɔso ara twitwa
firi hɔ. Ɔbaa no da adagya, ɛwɔ asɛmfua “anibue, sukuu kunini
adesua, anibue papa, abrabɔ ho nnyinasosɛm papa ase.” Momma
me nya ahotosoɔ sɛ yei awura mu. Ne nyinaa firi bonsam no, na
wɔbɛsɛe wɔn wɔ Awurade Yesu Mmaeɛ no mu. Wɔbɛsɛe no, ɛmu
ketewa biara. Biribi baako nka.
122 Na, oh, adamfoɔ, akyirikyiri ɔman no mu, berɛ a moretie me
wɔ Phoenix ha no, monwene saa nnoɔma yinom ho! Mo hyɛ aseɛ
wɔ ha. Afei, Yesu kaa sɛ, “Wɔbɛdaadaa wɔn a Wɔayi wɔn no sɛ
ɛbɛtumi a.”
123 Honhom a ɛdikan na ɛyɛ a…nkatanimu a ɛdikan na ɛyɛ
nkatanimu kronkron, Honhom Kronkron, na ɛnsɛ sɛ ɔbaa no firi

Ɛno mu. Nanso berɛ a—berɛ a Satan firii aseɛ kasa kyerɛɛ no fa
nimdeɛ ho no, na ɛsɛ sɛ ɔtwe ne kɔn hwɛ wiase kakra.
124 Na ɛno ne deɛ ne babaa no, asafo no, ayɛ. Ɛsɛ sɛ wohunu, ɛsɛ
sɛwo hyɛ atadeɛ te sɛ yikyerɛ kunini bi, anaasɛmmeranteɛ no ɛsɛ
sɛ wɔyɛ te sɛ Elvis Presley anaasɛ—anaasɛ Pat Boone, anaasɛ—
anaasɛ saa nnipa no mu bi, ɛwɔ nyamesom din mu.
125 Pat Boone yɛ Kristo Asafo ni. Elvis Presley yɛ Pɛntɛkoste
ni. Nnipa baanu a honhommɔne ahyɛ wɔn mma na wɔde wiase
awura basabasayɛ paa mu kyɛn deɛ Yuda Iskariot yɛɛeɛ berɛ
a ɔyii Yesu Kristo maaeɛ. Wɔnnim. Saa mmarimaa no nnim
saa. Menni hwee tia saa—saa mmarimaa no, mmarima no, ɛyɛ
honhom no na ɔrehyɛ wɔn nkuran.
126 Wo deɛ tu anammɔn kɔ saa ɛfa hɔ kakraa bi, ma saa ahoma
no nsɔ saa aburoo no dua no mu kakra, berɛ baako, monhwɛ deɛ
ɛsie; aburoo no kɔ. Oh, aane, wanya no. Na saa kwan no so na
ɔbɛyɛ no. Ɔbɛyɛ berɛ biara. Na ɛsɛ sɛ Hawa twe ne kɔn baako pɛ
hwɛ wiase.
127 Na momma me nka biribi nkyerɛ mo, onuabarima ɛne
onuabaa. Wɔ Yohane a Ɛdikan, ti 2 no ɛne nyiyimu 15 no,
yɛbɛtumi akenkan No sɛ mopɛ a, Twerɛ Kronkron no ka sɛ:

…Sɛ yɛdɔ wiase no a, anaasɛ wiase mu nnoɔma a,
ɛkyerɛ sɛ Onyankopɔn dɔ no nni yɛn mu mpo.

128 Afei, asɛmfua a ɛwɔ hɔ no nyɛ asase; ɛyɛ Hela kasa, a ɛyɛ
kosmos, na ɛkyerɛ “ewiase nhyehyɛeɛ.” Sɛ yɛdɔ asase so afadeɛ,
ewiase no, sɛ yɛdɔ ɛfene a aba soɔ a, sɛ yɛdwene sɛ “yei yɛ berɛ
nwanwasoɔ a, oh, yɛwɔ yeinom nyinaa,” sɛ wo dwene saa a, ɛfiri
sɛ wadwene nyɛ papa. Ɛyɛ bonsam na wasɛe no. “Ɛfiri sɛ sɛ
modɔ ewiase nhyehyɛeɛ a, ɛne wiase nnoɔma a ɛwɔ ha seesei yi
a, ɛkyerɛ sɛ Onyankopɔn dɔ no nni mo mu mpo.” Monkae saa. O
Nyankopɔn! Hwɛ deɛ yɛrehwɛ mu!
129 Ɛha mepɛ sɛ me gyae simma na meka asɛm ketewa bi kyerɛ
mo. Me tiee ɔsɔfoɔ bi a ɔfiri Wiase Ɔkokɛseɛ a Ɛdikan no mu. Na
wɔato…
130 Te sɛ Satan wɔ mfitiaseɛ no, berɛ a ɔbaa Eden turo no mu no.
Wantumi antutu saa Aba no ase. Wantumi ansɛe wɔn. Mmom ɔde
awuduro petee wɔn so, na Aba no dii dɛm, anso ne nsɛsoɔ. Ɛdii
Aba kann no dɛm.
131 Na ɛno ne deɛ saa nyamesom nhyehyɛeɛ yi nyinaa teɛ.
Wɔdaso ara yɛ Onyankopɔn mmamarima ɛne mmammaa, nanso
wɔadi dɛm. Wɔkɔ asɔre, wɔpɛ sɛ wɔyɛ papa. Ɔbaa a watu ne ho
asi hɔ ama nyamesom nkɔ tenabea hɔ nkɔyɛ ɔbaahunu. Ɔsɔfoɔ bi
mfa sukuu mu da sɛ ɔbɛyɛ a—a—a nnipa bɔne. Wonkɔ ka asafo
ho da, na wonkyea nsam, mfa wo din nhyɛ nwoma mu, anaasɛ
deɛ wo yɛ biara wɔ w’asafo mu, sɛ wobɛyɛ nnipa bɔne. Woyɛ saa
sɛ wobɛyɛ nnipa papa. Mmom ɛyɛ nnaadaa no, ɛyɛ dɛmdie no na
ɛyɛ saa. Satan apete ne so. Wohu? Onyankopɔn annya ekuo da.

Biribiara nni hɔ saa a wobɛhunu no wɔ Onyankopɔn Asɛm no
mu.
132 Onyankopɔn ne yɛn kuo, yahyehyɛ yɛn ho wɔ Ne mu, sɛ
Nipadua, wɔ Onyankopɔn mu, wɔ Soro. Ɛyɛ nokorɛ. Yɛn din wɔ
Adwammaa no Nkwa Nwoma no mu. Monhyɛ no nso.
133 Nanso, monhwɛ, me nim sɛ ɛyɛ den paa, nanso me—mepɛ sɛ
mo ma kwan kakra sɛ mo bɛyɛ a. Wɔ wiase ɔkokɛseɛ berɛ so
no…Mmoma me kwan sɛ mafiri m’asɛmtire no so.
134 Nanso mereka saa asɛm yi, me—mepɛ sɛ me ma mo
menhwehwɛmu ɛfa deɛ Satan yɛɛeɛ wɔ Eden ho: ɔde awuduro
bɔne petee. Mopɛ sɛ mohunu deɛ saa adeɛ a ɔpeteeɛ no na ɛteɛ
anaa? Mɛtumi aka akyerɛ mo. Manya ne nhyehyɛeɛ no, nsɛmfua
mmienu: annyeannie, a ɛne gyidie bɔ abira, ɔpetee annyeannie,
akyinnyeɛ. Na abɔdeɛmu nyansapɛ hyɛɛ n’ananmu. Baabi a
tokuro no wɔ no, deɛ ɛkɔɔ Aba no mu no, Satan de nimdeɛ ne
abɔdeɛmu nyansapɛ ne anibue hyɛɛ saa tokuro no ma, na ɛdii
Onyankopɔn abɔdeɛ nyinaa, biribiara dɛm.
135 Menim sɛ mo dwene sɛ medemo resi mman bi so, nanso mene
mo na yɛsi mman no soɔ. Na yɛn nyinaawɔ ha sɛ yɛrehwehwɛ deɛ
yɛbɛtumi ayɛ. Yɛnka saa nnoɔma no sɛ yɛbɛyɛ sononko. Ɛsɛ sɛ
yɛyɛ nokwafoɔ.
136 Yɛn, obiara, bɛba ɔkwan no awieɛ, baabi a yɛbɛbu asɛmfua
biara ho atɛn. Seesei ara, yɛnim sɛ yɛn nne nyinaa…Berɛ a
wɔwoo yɛn no, wɔkyeree yɛn suu ketewa no a ɛdikan no guu
ahoma so. Wɔbɛsane abɔ no bio wɔ Atemmuo Da no. Mpo
ntaadeɛ a wo hyɛɛeɛ no wɔde bɛkyerɛ wo w’anim, wɔ Atemmuo
Da no. Mpo abɔdeɛmu nyansapɛ ahunu saa, ɛnam television so.
Hwɛ, television nyɛ mfonini no, ɛyɛ kwan a ɛfa mu kɛkɛ. Ntadeɛ
ahosuo ahodoɔ, berɛ biara a wotu anammɔn no, nsusuiɛ biara
a ɛwɔ w’adwene mu, wakora wɔ Nyankopɔn twerɛtohɔ so. Na
saa adeɛ kɛseɛ no wɔde bɛsi w’anim, saa ntadeɛ fi no mu biara
a wohyɛeɛ no; berɛ biara a wokɔɔ oyifoɔ dan mu, kɔtwaa saa
tiri nwi no a Onyankopɔn de maa woɔ no. Wɔde bɛyɛ. Wobɛyi
ho ano. Worentumi mfiri hɔ pɛɛ, mpo w’akoma mu nsusuiɛ berɛ
a woreyɛ no, wɔbɛbɔ wɔ w’anim pɛɛ. Ɛbɛyɛ dɛn na wadwane?
“Sɛn na yɛbɛdwane afiri mu sɛ yɛammu nkwagyeɛ kɛseɛ a ɛte sei
a?” Hwɛ? Yɛrenwane mfiri mu. Anammɔntuo biara, ɛne akomam
nsusuiɛ, wɔakyere wɔ tebea foforɔ mu, mpo ataadeɛ ahosuo a wo
hyɛ. Television, ahosuo television kyerɛ saa, ɛyi pue na ɛde kyerɛ,
hwɛ, na ɛno wɔ tebea baako mu a ɛfiri mmiɛnsa a yɛte mu yi.
Wohu?
137 Afei sɛnea awuduro no aka asafo no, aka asase no! Satan
awuduro wɔ Aba no so no, abɔne ntokuro ɛwɔ mu na ama no
adi dɛm. Dodoɔ ne dodoɔ no, ɔrewura asafo no akomam, na
nnipa no akomam ɛne biribiara, abɔdeɛmu nyansapɛ, abɔdeɛmu
nyansapɛ. Kɔsi sɛ abɛyɛ baabi a nnipa abusua, ɛnam sɛ ayɛ
afrafra…Me gyedi sɛ ɛsɛ sɛ aba biara wo ne nsɛsoɔ. Na nnipa



20 ASƐM A WAKA NO

abusua no, ɛne dua no, na wɔn nyinaa di afrafra, de yɛn aba
baabi; wɔ yɛn aduane a yɛnya firi asase mu, a, yɛn nipadua,
wayɛ afrafra, ama yɛn adwene nyinaa…Afei, sɛ yɛn nipadua
ɛresɛe a, ɛfiri mfirinhyia aduonu kɔsi aduonu-nnum, esiane
sɛ nkwammoa ahodoɔ no asɛe nti, ɛnam aduane afrafra no,
yɛn adwene nkwammoa ahodoɔ no nsɛe anaa? Saa nkwammoa
ahodoɔ no, nso? Ɛno nti na Ricky de mmirika nam abɔnten so
ha, ɔde saa dadeɛ hyehye yi; berɛ a Ricketta, Elvitta, ɛna wɔn mu
dodoɔ no, sɛdeɛ yɛbɛbobɔ din no, wɔde adagya kakra apue ha wɔ
nnipa anim, adwene no asɛe, wɔnwene abrabɔ pa anaasɛ suban
pa ho bio.
138 Meka asɛm ketewa bi. Saa ɔsɔfoɔ yi kaa sɛ ɔkɔɔ ayaresabea
hɔ, na ɔkaa sɛ mmarimaa bebree na ɛgu ntomadan no mu,
ɛbinom…Na wafiri abɔnten na waba. Ɔkaa sɛ ɔpue kɔɔ hɔ, na
ɔpanin bi ka kyerɛɛ no sɛ, ɔkaa sɛ, “Ɔsɔfoɔ, yɛpɛ sɛ yɛpue, na
yɛkɔ hwɛ afuo mu hɔ.” Na wato saa aba yi ne klorin mframa yi
apete, sɛdeɛ wɔyɛeɛ wɔ nna bi mu no.
139 Na ɔkaa sɛ, “Me puee abɔntene hɔ, Onuabarima Branham,”
ɔkaa sɛ, “na abena bi nni dua no ho, na nwura biara nni hɔ. Na
ɛyɛ Easta anɔpa.” Ɔkaa sɛ, “Na tanke dada bi a asɛe wɔ hɔ, na ɛsɛ
sɛ ɔpanin no twerɛ ho nsɛm gu nkrataa so, na ɔhwɛ sɛ wɔbɛtumi
ayɛ ho biribi ama wɔn a, ɛbɛn Argonne Kwaeɛ kɛseɛ no.” Ɔkaa
sɛ, “Berɛ a na me ara me gyina hɔ no,” ɔkaa sɛ, “Me hwɛɛ soro,
kaa sɛ, ‘O Nyankopɔn, yei ne kwan a ne nyinaa ɛreba soɔ.’” Ɛyɛ
nokorɛ, ne nyinaa reba. Wɔhyee ne nyinaa, na nkwa biara nni hɔ,
wɔahye nsensan no; nnua no, ɛnam saa mframa no, akum nnua
nyinaa, akumbiribiara, wakyinkyim, ɛsensɛn fam, baabi a aboba
ne nnoɔma atutu mu ntokuro.
140 Sɛ ɛno nyɛ wiase mfonini ɛnnɛ a, baabi a Satan de ne
annyeannie repeteɛ, n’afrafra, n’abɔdeɛ mu nyansa pɛ, ne
nimdeɛ! Kɔsi sɛ, deɛ na ɛteɛ wɔ mfitiaseɛ no, berɛ a Onyankopɔn
de Adam ɛne Hawa too turo no mu no, saa turo fɛɛfɛ no a na
owuo nni hɔ no, na yadeɛ nni hɔ, awerɛhoɔ nni hɔ, na biribiara
ɛwie pɛ wɔ nhyehyɛeɛ mu, monhwɛ deɛ Satan de DDT ayɛ! Ɛyɛ
basabasayɛ. Biribiara nkaa wɔ mu.
141 Ɔkaa sɛ, “Me firii aseɛ sui. Me danee me ho, na ɔboɔ bi twee
m’adwene.” Ɔkaa sɛ, “Me kɔɔ hɔ ɛna mekɔ hwɛɛ ɔboɔ no, me
danee no. Na nhwiren fitaa kumaa bi refifiri wɔ ɔboɔ no ase,
adeɛ a nkwa wɔ mu baako pɛ a aka, ɛsiane sɛ na ɔboɔ no akata
ne so.”
142 Onyankopɔn, me Botan, fa yɛn hunta ɛnnɛ, O Nyankopɔn,
berɛ a saa awuduro ahodoɔ yi retu nam baabiara wɔ abɔdeɛmu
nyansapɛ ɛne nwomasua din mu yi. Fa yɛn hunta. Kora me
nkɔpem saa da no, O Nyankopɔn, ɛne me mpaeɛ. Afei mewɔ
anidasoɔ sɛ yɛn, obiara, yɛwɔ saa Ɔbotan no ase, Kristo.
143 Me kaa asɛm no adano bi, mo mu dodoɔ no na mo teeɛ. Na
me nam wura mu, ɛreyɛ ahayɔ, na biribi twee m’adwene maa me

daneeme ho. Name hwɛɛe, na tawa adaka anaasɛ boa a biribiara
nni mu da hɔ, anaasɛ deɛ mo frɛ no. Na ɛyɛ adwumakuo no,
me nni atenka sɛ ɛsɛ sɛ mebɔ wɔn din, nanso tawa adwumakuo
no anya…wɔwɔ abodin bi, “Onipa badwemma sɔneaɛ, onipa
tawanomni tedɛ.”
144 Me firii aseɛ nantee a—a kɔɔ animu kakra wɔ wura no mu,
na Biribi twee m’adwene, “Sane kɔ saa tawa adaka no ho.”
145 Me susuu sɛ, “Ɔsoro Agya, merekɔ saa dua yi a ɛwɔ ha yi
ho baabi a Wo kasa maa mpuro baaeɛ no, anɔpa bi. Adɛn nti na
Wobɛfrɛ me aba makyi?”
146 Na Biribi kaa sɛ, “Wanya asɛnka a ɛreba ama Kwasiada.
W’asuasɛm na watwerɛ agu ho no.”

Me dwenee sɛ, “Ɛwɔ tawa adaka ho anaa?” Me sanee makyi.
147 Na me firii aseɛ susuu ho, “Onipa badwemma sɔneɛ,”
nnaadaa bɛn na ɛte sei! Sɛ onipa bi yɛ badwemma a, ɔrennom
tawa koraa. Nanso, mo nim, nnipa mene ɛno.
148 Me gyedi sɛ na ɛyɛ mfirinhyia mmienu a abɛsene korɔ, berɛ a
namewɔ nhyiamu no baako aseɛ no, Me kɔɔ wiase adwabɔ bi ase
berɛ a na ɛwɔ Atɔeɛ Mpoano no. Na wɔwɔ Yul Brynner mfonini
a na wɔn mu bebree wɔ hɔ. Na abɔdeɛmu nyansapɛfoɔ, wɔn mu
bebree, na wɔwɔ dankɛseɛ korɔ no ara mu, ɛfa mmusuo a ɛwɔ
tawanom mu. Sɛnea wɔpu saa wisie no fa marble no so, na ɔfaa
Q-tip ketewa bi na ɔyii nikotin no firii mu ɛna ɔde hyɛɛ kusie
akyi, ɛna ɔde no too buo mu, wɔ nna nson mu no na kokoram ayɛ
no mma a ɔntumi nnante. Wohu? Ɔkaa sɛ…Ɔtwe faa nsuo mu,
na ɔkaa sɛ, “Sɔneɛ!”
149 Ɔkaa sɛ, “Sɔneɛ? Biribiara nni hɔ saa.” Ɔkaa sɛ, “Wo…”
Afei, yei yɛ abɔdeɛmu nyansapɛ ankasa. Wɔkaa sɛ, “Worentumi
nnya wisie gyesɛ wonya awuduro no. Awuduro no na ɛyɛ wisie
no.”
150 Na adeɛ baako pɛ a ɛteɛ ne sɛ, ɛyɛ nnaadaa wɔde tɔn tawa
dodoɔ, berɛ a saa…Sɛ…Menni anidasoɔ sɛ mo susu sɛ merebu
obi animtia anaasɛ meyɛ kateeni. Saa bonsam no a ɔwɔ onipamu
no, a ɛma no nom tawa, de kum ne ho. Sɛ ɔno—ɔpɛ tawa baako
mu nikotin a, ɛno bɛma no n’akɔnnɔ, afei adwumakuo no de saa
nnaadaa nnɛɛdɛɛ yi ba, na ɔka sɛ, “Onipa badwemma sɔneɛ.” Ɛsɛ
sɛ ɔnom tawa nnan anaasɛ nnum, sɛdeɛ ɔbɛyɛ awuduro dodoɔ
wɔ wo mu (sɛ ɔbɛmeeɛ) sɛdeɛ wo de baako no yɛ no. Amerikafoɔ
retɔn owuo ama wɔn nuammarima ne nuammaa! Mente aseɛ.
151 Mmom nso, wɔ ɛmu hɔ no, me susu sɛ, “Onipa badwemma
Sɔneɛ bi wɔ hɔ a ɛyɛ nokorɛ.”
152 Afei, sɛ onipa bi nom tawa a, monkae, ɛma no tawanomni
tedɛ. Afei, sɛ woretumi nya a ak-…nhyɛ wisie akɔnnɔ no mma
gyesɛ wonya wisie no wɔ hɔ, wo nya…ɛsɛ sɛ ɛma tedɛ no,
enti, wonom tawa nnan, anaasɛ nnum, na wo tua dodo sene
deɛ wobɛyɛ, wo deɛ nom tawa baako. Hwɛ, ɛyɛ nnɛɛdɛɛ, adetɔn



22 ASƐM A WAKA NO

nnɛɛdɛɛ; ɛredaadaa nnipa no, Amerikafoɔ. Sɛ me dwene Bɔnhwa
Forge ho, George Washington; ɔde n’asraafoɔ nkyɛmu mmiɛnsa
mu-mmienu, na wɔnhyɛ mpaboa biara, wɔ saa da nwununwunu
no, sɛ wɔbɛyɛ ama yɛn sikasɛm nhyehyɛeɛ a yɛwɔ yi! Na afei
Amerikafoɔ tɔn ma Amerikani, ne nuabarima ne nuabaa, owuo,
ɛwɔ atorɔ nnaadaa ase, de gye sika fi, bɔne nyinaa nhini. Sika
akɔnnɔ no, ɔdɔ. Adeɛ no nyinaa ayɛ abɔdam, yɛnnim sɛ adeɛ no
nyinaa bɛsɛe! Nanso sɛ wannya wisie biara a, worentumi nya
tedɛ no.
153 Afei me susuu ho, “Onipa badwemma Sɔneɛ wɔ hɔ.” Onipa
badwemma Sɔneɛ! Na mefaa masuasɛm firii “Onipa badwemma
Sɔneɛ ɛma onipa kronkron tedɛ.”
154 Enti me susuu sɛ y’asɔrefekuo no ayɛ nnoɔma bebree te saa,
wɔgye nnipa ba mu na wɔfrɛ wɔn ho Akristofoɔ a ɛno yɛ kwan
biara so. Adɛn? Wɔkɔ wura wɔn asɔrefekuo mu anaasɛ ekuo
ahodoɔ nomu. Yɛbɛkɔmu hɔ yie ɛfiri sɛ yɛmawɔn bamu ɛwɔ yei,
sɛɛ, ɛne ɔfoforɔ ase, ɛne biribiara. “Ɛno nyɛ nsonsonoeɛ biara,
enti wɔdewɔn din hyɛ nwoma nomu nawɔka sɛwɔyɛAkristofoɔ.
Ne nyinaa ne no. Oh, ‘ɛnam gyidie so na wagye wo nkwa.’ Ɛsɛ sɛ
wo gyedi.” Ɔbonsam no nso yɛ ade korɔ no ara bi. Aane.
155 Ɛsɛ sɛ wɔwo wo foforɔ, na ɛno nam Onyankopɔn Sɔneɛ no
mu! Afei onipa badwemma Sɔneɛ wɔ hɔ. Me kura No wɔ me
nsam. Ɛremma asɔrefekuo tedɛ, mmom nokorɛni Ɛbɛmee onipa
kronkroni tedɛ, mo nim.
156 Ɛbɛyɛ dɛn na ɔbaa a watwitwa-ne tiri nwi bɛtumi afa saa
Sɔneɛ yi mu apue? Ɛbɛyɛ dɛn na ɔbaa a wahyɛ ataadeɛ tiatia
bɛtumi afa Ne mu apue, anaasɛ trɔsa, berɛ a Twerɛ Kronkron
no ka sɛ, “Ɛyɛ akyiwadeɛ de ma Onyankopɔn, sɛ ɔbaa bɛhyɛ
ɔbarima atadeɛ mpo”? Na ɛbɛyɛ dɛn na ɔbarima a ɔnim ne ho
no, ɔbɛpue ha na ɔhyɛ ataadeɛ te sɛ mmaa no, ɔma ne tiri nwi fu
te sɛ ɔbaa, ba fam bɛka n’ani, ɔde nkawa, na wakyinkyim no te
saa? Ɔhyɛ ne yere ataadeɛ a ɔhyɛ no aseɛ. Ɔbaa no hyɛ abarima
n’ataadeɛ. Onipa badwemma sɔneɛ anaa? Ɔbarima badwemma
renyɛ saa, anaasɛ ɔbaa badwemma renyɛ saa. Onyankopɔn Asɛm
remma no mfa mu mpue.
157 Adeɛ baako mpo nni hɔ a ɛbɛtumi afa saa Asɛm no mu apue.
Ɛno neHonhomKronkron no, na Ɛde Asɛm no bawomu, na Ɛma
wo onipa kronkron tedɛ.
158 Monhwɛ ɛnnɛ, Ricketta ɛwɔ abɔnten so, fɛfɛɛfɛ, nipadua
fɛɛfɛ a Onyankopɔn de maa ɔbaa no, ɛna Satan de reyɛ adwuma.
Na ɔbaa bɛsiesie ne ho adwamman kwan so ara sɛ, ɔnnim sɛ
nnawɔtwe firi ɛnnɛ na ɔreporɔ wɔ damena mu.
159 Me baa abɔntene so ha a ɛnkyɛreɛ. Na mereka asɛm no
wɔ Assemblies of God nhyiamu ase wɔ Atɔeɛ Mpoano fam, wɔ
nhyiamu ase wɔ Anafoɔatɔeɛ Twerɛ kronkron Sukuu bi mu.
Awuraa kumaa bi a na ɔnam kwan no so, ketewa bi…ɔhyɛ
atadeɛ ketewa bi, bikini bi, sɛdeɛ mo frɛ no, na ano no sensɛn

hɔ, na wahyɛ apɔnkɔsotefoɔ kyɛ ne mpaboa tenten. Na menam
kwan no so. Me susuu sɛ, “Onua hiani kumaa, maame bi ne
papa bi abɔfra, na wɔde no baa ha sɛ ɔmɛyɛ Nyankopɔn babaa,
ɛna wabɛyɛ darewa ano nam fidie ama bonsam.” Me susuu sɛ,
“Me gyedi sɛ mɛdane me ho na m’asane akɔ, na makasa akyerɛ
saa abɔfra no.” Ɔbaa no bɛdi mfie bɛyɛ sɛ me Sara, mfirinhyia
dunson, mfirinhyia dunsia, anaasɛ biribi. Me susuu sɛ, “Daabi,
ɛbɛyɛ sɛ menyɛ. Mɛkɔ soro ha wɔ kwan no so na mabɔ mpaeɛ
ama no. Sɛ obi hu me sɛ magyina na merekasa kyerɛ no a, ɛbɛyɛ
sɛ menyɛ.”

160 Afei, na montie, Onyankopɔn mma, mobɛduru saa beaɛ korɔ
no ara, saa ɛnnɛ Isabelfoɔ yi di agorɔ ba mo nkyɛn, nanso
ɔbarima badwemma bɛdikan adwene ho. Ebia ɔbaa no ho yɛfɛ
paa, ɛbɛyɛ sɛ “Mɛtumi ne no ayɛ biribi,” nanso wo kra bɛhwere
adeɛ, abarimaa; mo mu mmaayewa no bi, ɛkɔ ma saa Rickys!
Onipa badwemma Sɔneɛ ɛma onipa kronkron tedɛ.

161 Mo mmarima awarefoɔ, sɛ mo hunu saa mmaa no wɔ
abɔntene so te saa a, mo Nyankopɔn mmamarima, monhunu deɛ
akɔsoɔ wɔ mfitiaseɛ no anaa? Berɛ a abɔdeɛmu nyansapɛ ama
mmaa ho ayɛfɛ ara wɔ tete wiase no mu, kɔsii sɛ Nyankopɔn
mmamarima fefaa nnipa mmammaa (ɛnyɛ Nyankopɔn
mmammaa), na Onyankopɔn werɛ amfiri da. Wɔsɛee adeɛ
no nyinaa; abɔdeɛmu nyansapɛ, wayɛfɛɛfɛ. Kane no na ɛte sɛ…
Mohyɛ no nso mmaa ahoɔfɛ akɔ soro wɔ nna ɛdi akyire yi mu, ɛyɛ
awieɛ nsɛnkyerɛnneɛ; Onyankopɔn akyerɛ saa. Enti, fa onipa
badwemma Sɔneɛ no yɛ adwuma, wobɛnya onipa kronkron tedɛ.
Ɛbɛma wahwere wo fie. Ɛbɛma wahwere wo gyinaberɛ. Ɛbɛma
wahwere biribiara a wowɔ; ɛno akyi no, wo kra! Ɛbɛma wo fie
agyigya. Ɛbɛma ɔbarima foforɔ atete wo mmɔfra, anaasɛ ɔbaa
foforɔ atete wo mmɔfra.

162 Fa onipa badwemma Sɔneɛ, ɛbɛma ɔbaa kronkron tedɛ. Sɛ
wo firi aseɛ kɔ oyifoɔ dan mu a, anaasɛ biribi foforɔ, na wɔka
kyerɛ wo sɛ, “Worebɛnya ti yadeɛ a, wo nim.” Fa ɔbaa badwemma
Sɔneɛ, deɛ Twerɛ kronkron no kaaeɛ no, hwɛ, afei dane firi ho.
Wohu? Ɛnyɛ saa.

163 Meyɛ mo nuabarima, na medɔ mo. Me nni biribiara tia mo.
Onyankopɔn nim. Na ɛno na ɛma meka nnoɔma a meka no, ɛfiri
sɛ—sɛ Onyankopɔn wɔ ɔdɔ ma mo. Sɛ onipa bi bɛpue akɔ hɔ na
wɔrenka nkyerɛ wo, wo hwɛfoɔ ma wo tena hɔ na woyɛ saa a,
ɔnnɔ wo. Ɔrentumi nnɔ wo. Mempɛ saa ɔdɔ no bi ma mmaa no.
Mepɛ sɛ menya tedɛ kronkron ma me nuabaa. Mepɛ sɛ ɔyɛ me
nuabaa paa. Ɛnyɛ sɛ obi tumi ka sɛ, obi ka fa ne ho sɛ ne ho yɛfɛ
ɛne sɛnea ɔteɛ, na saa adwamman ahemaa no, “Ɔkɔme…”Huh-
uh. Daabi. Mepɛ no sɛ awuraa!

164 O Awurade, kora me Ɔbotan no ase. Aane. Wɔ Efesofoɔ
5:26, kwan baako pɛ a wobɛtumi afa saa Ɔbotan no mu, ɛno

yɛ, “Wɔnam Asɛm no ahodwira nsuo no so adware ne ho.” Ɛyɛ
nokorɛ.
165 Afei, momma saa bonsam yi mfa ne nwomasua mpete mo so.
Daabi, daabi. Ɛbɛkum mo nhyɛsoɔ. Momma bonsam mfa saa,
“Ɛyɛ, meka asafo no a na me maame ka ho no ho, deɛ na me
papa, me nanabaa.” Mommma bonsam no mfa saa mpete mo so.
Twerɛ Kronkron no aka dada, wɔ Asafo Mmerɛ Nson no mu, ɛne
nnoɔma a ɛwɔ hɔ, ne nyinaa kɔ aba no mu! Ɛyɛ nokorɛ. Adeɛ
no nyinaa asɛe. Adeɛ no nyinaa ayɛ ekuro a aporɔ. Mommma no
mpete mo, sɛ, “Ɛyɛ, ɛyɛ abrabɔ a ɛwɔ soro. Yɛyɛ nwomasuafoɔ
kɛse sene deɛ na yɛteɛ kane nna no mu no.” Mommma bonsam
no mfa saa nto mo so. Makyerɛ mo ne nhyehyɛeɛ no nyinaa a
ɛfa anibue, nwomasua, ɛna abɔdeɛmu nyansapɛ ho. Wanya de
awura asafo no mu pɛɛ, na monntie ɛno. Monyi mo tiri mfiri saa
Television fi dada no mu ɛne nnoɔma!
166 Na yɛn asuasɛm no ka sɛ, “Monnyɛ mo ho sɛ, mmom
monsakyera mo ho.” Monnkɔ mu na monka sɛ, “Wɔhyɛɛ me den,
Kwasiada.” Daabi. Monkɔ mu na monsakyera mo ho seesei ara,
monsakyeramfiri deɛmoteɛmu, nkɔ deɛ Onyankopɔn pɛ sɛmoyɛ
mu.
167 Afei, ɛgyina aba korɔ a ɛwɔ wo mu no so. Sɛ adwene mu
nimdeɛ, nwomasua aba na wɔde ahyɛ wo mu a, adeɛ baako
pɛ na ɛwɔ hɔ a ɛbɛtumi ayɛ, ɛbɛdi wo dɛm, ne nyinaa ne no,
akɔ Nyankopɔn babarima anaasɛ babaa. Ɛyɛ adeɛ baako pɛ a
ɛbɛtumi ayɛ. Ɛnnɛ nnipa no, sɛdeɛ merehwɛ no, wɔreyɛ te sɛ deɛ
wɔnnye nni mpo sɛ Onyankopɔn bi wɔ hɔ.
168 Momfa saa adwenkyerɛ yi nkyɛme. Sɛ yei aha obi atenka a,
menhyɛɛ da. Ɛyɛ Kwasiada kakra a abɛsene korɔ ni wɔtoo nsa
frɛɛ me, ɛnam me ara me babaa so, sɛ me mmra television afidie
ho na memɛhwɛ nyamesom nnwomtoɔ. Ɛyɛ Kwasiada anɔpa. Na
mepɛ sɛ metie Oral Roberts wɔ ne dwumadie mu, meka kyerɛɛ
wɔn sɛ wɔma menhunu. Ɔkaa sɛ, “Wo te yei, yei yɛ nnwom kɛseɛ
a wɔretoɔ.” Me ba gyina hɔ, ɔka kyerɛɛ me faa ho, nso. Na me
dumm saa afidie no…
169 Yɛhae firii ɔbaa bi nkyɛn a ɔwɔ television wɔ ne fie. Na
mempɛ sɛ mɛnya baako wɔ me fie da. Daabi, owura. Mempɛ saa
adeɛ no wɔ me fie. Mede me tuo bɛbɔ mu. Mempɛ sɛ me ne saa
adeɛ bɔne no bɛnya biribiara ayɛ. Daabi, owura! Mmom me faa
a…
170 Momma me nka nkyerɛ mo mfa mo Arizoniafoɔ a mo wɔ ha
ho. Mo hunuu saa nhwehwɛmu ada no, wɔ sukuu ahodoɔ mu, mo
anhunu anaa? Mmɔfra ɔha me nkyekyɛmu aduɔwɔtwe a wɔwɔ
Arizona sukuu ahodoɔ mu yare adwenemu haw, wɔn mu ɔha mu
nkyekyɛmu aduosia-nson na ɛnam television hwɛ so. Ɛno nsoɛ?
171 Ɛbɛyɛ sɛ anka wode wo tuo bɛyɛ adwuma! Wohu? Afei,
mommma bonsam no mfa saa mpete mo so. Daabi, owura. Afei

nnipa no, sɛdeɛ me kaaeɛ no, nnipa yɛ te sɛ deɛ ɛnsɛ sɛ wɔba
Atemmuo mu.
172 Saa mmarimaa ɛne mmaayewa yi, na wɔwɔ Indiafoɔ abusua
bi, ɛna nnoɔma bebree. Me susu sɛ ɔyɔnkoɔ bi a wɔfrɛ no
Owura Pool na ɔyɛ wɔn panin. Na sɛ mahunu abɛɛfo nnwom mu
atwetweɛ a, na ɛyɛ kwan a wɔfaa so yɛɛ no; Rickifoɔ pii gyina
hɔ, wɔrewoso wɔn nsam ɛsoro-ne-fam.
173 Megye saa aberanteɛ no to mu anɔpa yi, a ɔtoo dwom no, na
ne ho twa, ɔte sɛ onipa paa. Me—mepɛ saa. Sɛ mo—mo adwadifoɔ
no ɛtɔdabi a monya saa Rickifoɔ pii ma wɔgyina ha yi, na wɔhuri
na wɔteam, na wɔkɔ so, na wɔtua ahome kɔsi sɛ wɔn anim dane
bluu; na ɛno nyɛ dwomtoɔ, ɛno yɛ sɛ wɔreyɛ abɔdeɛmu nyansapɛ
dede mmorosoɔ. Dwomtoɔ yɛ “nnwom dɛɛdɛ a ɛfiri akomam.”
174 Na me dwenee sɛ, “Deɛn mmɔborɔsɛm nie! Deɛn aniwusɛm
nie! Enti ɛbɛyɛ dɛn na nyamesom din mu, wayɛ te sɛ deɛ
Onyankopɔn biara nni hɔ!” Obi kaa, da bi, kyerɛɛ abarimaa bi a
ɔneme babaa nante no, Kristoni abarimaa kaa sɛ, ɔkaa n’adwene
faa AdamneHawa ho, ɔkaa sɛ, “Hawa na ɔnam turo nomu. Ɔkaa
sɛ, ‘Mmɔfra, mo hu saa dua no a ɛwɔ hɔ no?’ Ɔkaa sɛ, ‘Ɛhɔ na mo
maame didiiɛ wɔ abɔntene ne fie.’” Wobɛtumi asusu ho, obi a ɔyɛ
Kristoni mapa, sɛ ɔbɛfa bɔhyɛ bi ne Nyankopɔn Asɛm na wato
atwene prako buo mu! Wɔyɛ te sɛ deɛ ɛnsɛ sɛ wɔba Atemmuo
mu. Nanso Onyankopɔn de kokoam asɛm biara bɛba Atemmuo
mu. Wɔyɛ te sɛ Onyankopɔn biara nni hɔ.
175 Mempɛ sɛ me frɛ wɔn nkwaseafoɔ, ɛfiri sɛ Twerɛ Kronkron
no kaa sɛ nkwaseafoɔ no…ɛnyɛ nokorɛ. Yesu kaa sɛ ɛnyɛ saa.
“Mfrɛ onipa biara kwasea.” Mmomwɔ Nnwom 14:1, “Kwasea na
ɔka wɔ n’akoma mu, ‘Onyankopɔn biara nni hɔ.’” Wohu? Wɔn—
wɔnyɛ…Mempɛ sɛ me frɛ wɔn nkwaseafoɔ, mmom wɔyɛ te sɛ
deɛ wɔyɛ. Wɔyɛ te saa.
176 Enti, wahu baabi a yaduru ɛnnɛ, te sɛ, “Onyankopɔn biara
nni hɔ.” “Me kɔ asɔre!” Na wɔn nyinaa, adeɛ no nyinaa,
Twerɛ Kronkron no, ɛyɛ aseresɛm kɛseɛ. “Yɛn asafo nim
baabi a wɔrekɔ!” Aane…[Ahoma no so yɛ hunu—Ɔs.]…ɛrekɔ
amanehunukrom, pɛpɛɛpɛ. Wɔnam wɔn kwan so pɛɛ, wɔnam
abɔdeɛmu nyansapɛ ɛne nwomasua so pɛɛ, nyamesɛmmu nimdeɛ
nteteɛbea ɛne nnoɔma, ɔrebɔ mframa wɔ kwan no so. Honhom
Kronkron No nni akwanya sɛ ɛbɛma adiyie wɔ biribiara ho;
asɔfodie nteteɛbea no na wayi afiri hɔ.
177 Honhom Kronkron no na ɛsɛ sɛ ɔdi yɛn kan; ɛnyɛ asɔfoɔ
nteteɛbea, ɛnyɛ bishopfoɔ ne ahwɛfoɔ, ɛne deɛ ɛkeka ho. Honhom
Kronkron no ne yɛn Kannifoɔ.
178 Kain na ɔyɛ nnipa te saa. Na ɔyɛ nyamesomni paa wɔ
neyɛeɛ mu. Afei, sɛ nyamesom ne deɛ ɛsɛ sɛ wonya nyinaa
a, ɛnneɛ na Nyankopɔn dii dwirim sɛ ɔbuu Kain fɔ. Ɛfiri sɛ,
na ɔyɛ nyamesomni, na ɔyɛ nyamesomni ɛna nokwafoɔ te sɛ
deɛ na Habel teɛ. Afei monkae, ɔdwenee Nyankopɔn ho, ɔsɔree

Nyankopɔn, na ɔwɔ asɔre, ɔsii afɔrebukyia, ɔbɔɔ afɔdeɛ, ɔbɔɔ
mpaeɛ, ɔsɔree, nanso wɔpoo no. Ɛmfa ho ne sɛnea…Esau na ɔte
saa, nso. Wohu?
179 Nyamesom, hwɛ, ɛno yɛ Satan adwuma; ɛnyɛ sɛ ɔrekum adeɛ
no nyinaa, mmom ɔgu ho fi. Ne nyinaa ne no. Ɔrekum adeɛ
no nyinaa. Oh, ɛnyɛ kɔmmunis; daabi, daabi, antikristo no nyɛ
kɔmmunism. Twerɛ Kronkron no kaa sɛ, “Wɔbɛdaadaa wɔn a
Wɔayi wɔn no sɛ ɛbɛtumi a.” Monhyɛ dadeɛ twamtam no nso,
mmom afasebire deɛ no. Uh-huh.
180 Nanso,monhyɛ no nso, Kain baae bɛsomee, nanso na ɔwɔ aba
bɔne wɔ ne mu, aboa no aba. Na aboa no nteamu no hyɛɛ ne so,
ɛfiri sɛ na ɔyɛ ɔbaa no aba. Na ɔnim Nyankopɔn pɛ, nanso ɔpoo
sɛ ɔbɛyɛ. Na monim saa? Satan nim Nyankopɔn pɛ, nanso ɔpo sɛ
ɔbɛyɛ.
181 Monhyɛ no nso, na wahunu Onyankopɔn sɛ wadi Habel
nkransɛm no ho adanseɛ. Afei mepɛ sɛ mo dwene, momfa
mo badwemma Sɔneɛ no nyɛ adwuma simma kakra. Habel
nkransɛm papa, a Onyankopɔn dii ho adanseɛ sɛ ɛyɛ Nokorɛ no!
Worenya no seesei? Uh-huh. Habel nkransɛm no wagye atom,
na Kain hunuuɛ ɛna na ɔnim sɛ Onyankopɔn adi saa nkransɛm
no ho adanseɛ. Nanso na ɔntumi nyɛ. N’ahomasoɔ sii no kwan
firii ho. Ɛno yɛ nokorɛ, n’ahomasoɔ sii no kwan firii ho. Ɔhunuu
Nyankopɔn sɛ wadi ho adanseɛ.
182 Enti asɛ ɛyɛ saa seesei, ɛyɛ den ma nnipa sɛ wɔrebrɛ wɔn ho
ase ama Onyankopɔn Asɛm. Wɔn—wɔn—wɔmpɛ ara sɛ wɔbɛyɛ.
Wɔbɛbrɛ wɔn ho ase ama asafo no gyedie, nokorɛ, nanso ɛnyɛ
Onyankopɔn Asɛm.
183 Sɛ mopɛ sɛ mo hunu yei a, mo kɔ…Me wɔ Twerɛsɛm wɔ
ha, ɛno ne deɛ meretwe adwene asi so wɔ ha. Gyenesis 4:6 ne 7,
Onyankopɔn ka kyerɛɛ Kain sɛ, ɔkaa sɛ, “Adɛn nti na woamuna
yi? Adɛn nti na wo bo afuo yi, nenam hɔ? Wo tee nkransɛm a
w’ani annye ho.” Ɔkaa sɛ, “Ɛyɛ, adɛn nti na woreyɛ saa? Adɛn
nti na woamuna yi, esiane sɛ mamma w’asafo mu nti anaa? Enti
adɛn nti na mo yɛɛeɛ?”

Wode onipa badwemma Sɔneɛ no reyɛ adwuma anaa? Wohu?
184 Anaasɛ, “Adɛn nti na woanyɛ…Adɛn nti na w’anim ayɛ
saa?” Ɔkaa sɛ, “Sɛ woyɛɛ no yie a, kɔyɛ te sɛ deɛ wo nuabarima
no reyɛ wɔ hɔ no, mɛgye wo na mahyira wo. Mɛyɛ adekorɔ no
ara bi ama wo.” Nanso wantumi anyɛ. Ɔkaa sɛ, “Afei, sɛ wonyɛ
a, bɔne a ɛfiri anyeannie mu butu ɔpono no ano.”
185 Afei sɛ wɔka kyerɛ yɛn sɛ, “Anwanwadeɛ nna no atwam,”
wɔhunu sɛ wadi ho adanseɛ a ɛwie pɛ na wakyerɛ mu, wahu, saa
nnoɔma yi nyinaa a Onyankopɔn hyɛɛ ho bɔ sɛ Ɔbɛyɛ wɔ nna a
ɛdi akyire no mu, wɔ Adiyisɛm 10 ɛne Malaki 4, saa nnoɔma no
nyinaa wadi ho adanseɛ pɛpɛɛpɛ, ɛdeɛn na ɛrekɔsoɔ, anuanom?
Mfomsoɔ bɛn na ɛwɔ mu, wahu?

186 Sɛ wɔanyɛ a, anyeannie, a ɛyɛ bɔne…Bɔne baako pɛ na ɛwɔ
hɔ, ɛno ne anyeannie. Ɛyɛ nokorɛ. Wɔmmu wo fɔ esiane sɛ wo
nom nsa nti, nom tawa, we nnoɔma, hyɛ atadeɛ tiatia, yɛ deɛ wo
yɛ biara. Daabi, ɛno mmu wo fɔ. Ɛyɛ sɛ wo nnye nni ntira. Sɛ
wogyedi a, worenyɛ saa. Wohu? Gyedini renyɛ saa. Ɔfa ɔbarima
badwemma Sɔneɛ, hwɛ, anaasɛ ɔbaa badwemma Sɔneɛ, ɛmu
baako. Ne nyinaa yɛ. Mmom, wo hu, bɔne butu ɔpono no ano.
187 Afei monhyɛ no nso deɛ ɛno yɛɛ Kain, na ɛbɛyɛ adekorɔ no
ara ɛnnɛ, ɛmaa Kain kɔɔe sɛ anidaho debɔneyɛni, ɔyɛɛ anidaho
asoɔden. Onipa biara bɛyɛ saa ara. Anidaho asoɔden akyire yi a
wahunu sɛ Onyankopɔn adi Habel nkransɛm ho adanseɛ sɛ na
ɛyɛ nokorɛ no, na ɔpoo sɛ ɔbɛyɛ, afei ɔbɛyɛ adekorɔ no ara, afei
ɔtraa ɛhyeɛ no.
188 Ɛhyeɛ bi wɔ hɔ a wobɛtumi atra. Monim saa, monnim anaa?
Afei, asɔfoɔ, mo a mowɔ ha ɛna mowɔ ɔno—ɔno baabi a telefon
kasafidie dawubɔ no kɔduru wɔ ɔman no mu, mo ahunu saa? Sɛ
mo hunu sɛ ɛyɛ Twerɛsɛm a, na morenyɛ a, Onyankopɔn renyɛ
berɛ biara…Ɔbɛ…Oh, mobɛkɔ so ara, ɔnhyira mo. Saa ara na
na Israelni biara teɛ, wɔtenaa serɛ so pɛɛ, na wɔtetee mmɔfra,
nnɔbaeɛ, na wɔhyiraa wɔn, ɛne biribiara, nanso “wɔn mu baako
biara ne Nyankopɔn ntam tetee wɔ Oniawieɛ mu.” Yesu kaa
saa. Oh, aane, Onyankopɔn bɛhyira mo pɛɛ, nanso mo atwam.
Nokorɛni. Ɛno ne deɛ Twerɛ Kronkron no ka seesei, ɛno ne deɛ
Ɔkaaeɛ. Monhyɛ no nso, wo bɛtumi atra ɛhyeɛ no. Wo gye saa di?
Kain yɛɛ saa.
189 Momma—momma yɛmmue ha simma, me nyaa Hebrifoɔ
10:26. Momma yɛnhwɛ sɛ mɛtumi ahunu ɛno ntɛm so a. Hebrifoɔ
Nwoma no, ti 10 no ɛne ɔno…Me gyedi, nyiyimu 26 no.Matwerɛ
no wɔ ha. Simma kakra, sɛ mobɛ twɛn me a, na momma
yɛnkenkan No simma. Ne nyinaa yɛ, ɛha na yɛwɔ.

Na sɛ yɛboapa kɔyɛ bɔne akyire yi a yɛn…yanya
nokorɛ no mu nimdeɛ no a, afɔrebɔ biara nni hɔ bio de
ma bɔne,
Mmom deɛ aka ne atemmuo akwanhwɛ a ɛyɛ hu bi ne

ogya, a ɛrebɛhye atamfoɔ no pasaa.
190 Ɛno yɛ SƐDEƐ ONYANKOPƆN ASƐM KRONKRON SEƐ
NIE. Sɛ yɛboapa annye anni akyire yi a yahu No na yatie No
a, ɛnneɛ na yatra ɛhyeɛ no. Bɔne ho fakyɛ biara nni hɔ bio da,
watra ɛhyeɛ no.

“Oh,” wo ka sɛ, “Onyankopɔn daso ara hyira me.” Oh, aane.
191 Monkae Israel, ɛhyeɛsofoɔ no, berɛ a Onyankopɔn maa wɔn
bɔhyɛ bi, ɛwɔ Asase Kronkron no so no, ɔno…wɔ asase no so no,
na ɛyɛ papa, ɛwɔ nufusuo ɛne ɛwoɔ, na berɛ a Mose somaa Kaleb
ne Yoshua, ɛne akwansrafoɔ no, sɛ wɔnkɔ, nkɔsra asase no, na
wɔde adanseɛ trodoo baaeɛ no, wɔnmu du no kaa sɛ, “Yɛrentumi
nyɛ, yɛrentumi, monhwɛ sɛ ɛhɔ yɛ den, yɛbɛyɛ kateefoɔ, yɛwɔ saa

nnoɔma nketenkete bi a yɛnewɔn bɛko, monhwɛ deɛwɔwɔ, yɛn—
yɛrentumi nyɛ, yɛrentumi nyɛ.”
192 Yoshua ne Kaleb kaa sɛ, “Yɛbɛtumi ayɛ ama no aboro so,
Onyankopɔn na ɔhyɛɛ bɔ no.”
193 Na, monkae, wɔdanee wɔn akyi. Na ɛno wɔ Kadesh-barnea.
Na wɔdanee wɔn akyi na wɔbɛkyinkyinii wɔ serɛ no so. Na wɔn
mu biara wuwuiɛ, na wayera Daa. Yesu kaa saa.
194 Monntra saa ntetemu hyeɛ no, hwɛ. “Sɛ wonim papa, na sɛ
woanyɛ a, ɛyɛ bɔne ma wo.”
195 Israel yɛɛ adekorɔ no ara bi. Akyire yi a wɔhunuu Mose sɛ
wadi ne ho adanseɛ no, na wɔmaa Balaam petee wɔn so no,
saa Aba no a na wadi ho adanseɛ no. Ɔhwɛfoɔ, mɛnka biribiara
(da) ntia Asɛm yi. Monhwɛ Balaam, na ɔyɛ odiyifoɔ, na ɔhunuu
Nyankopɔn Aba a wadi ne ho adanseɛ no. Nanso wɔ ɔno ara
n’asɔrefekuo kɛseɛ a ɔtenaa mu no, Moab hunuu saa dɔm no a
wɔrekyinkyini no reba asase no soɔ no, ɔpetee wɔn so, na ɔkaa
sɛ, “Ɛyɛ, montwɛn simma. Yɛn nyinaa yɛ Akristofoɔ. Yɛn nyinaa
yɛ agyedifoɔ. Adɛn, yɛn agyanom ɛne mo agyanom yɛ adekorɔ.
Yɛnyɛ Lot mma anaa? Na Lot ɔnyɛ Abraham wɔfaase anaa? Yɛn
nyinaa nyɛ adekorɔ anaa? Momma yɛnwareware yɛn ho.”
196 Na Israel, sɛdeɛ Hawa wɔ Eden turo no mu no, maa Satan
petee ne so no, Ɔno nso so nam odiyifoɔ torofoɔ bi so petee
Israelfoɔ so. Berɛ a, na odiyifoɔ paa no ka wɔn ho no, ɔde Asɛm a
wadi ho adanseɛ no. Mmom ɔnam adwene mu nimdeɛ a ɔnyaaeɛ
no so, ɔpetee wɔn so. Monwene ho. Afei, wamfa ankyɛ da, wamfa
bɔne no ankyɛ da.
197 Aba no nyinaa porɔɔe wɔ dwumadie no kwan no so, wɔ kwan
a ɛkɔ bɔhyɛ asase no so no. Wɔn mu biara sɛee na wɔporɔɔe, wɔ
asafo no mu, wɔ dwumadie no kwan so, berɛ a wɔdi Nyankopɔn
akyi. Na ma Satan mpete saa adwene mu nimdeɛ no wɔ wɔn so,
nwomasua, adwene mu nimdeɛ nyinasoɔ no, ɔreka sɛ, “Adɛn, yɛn
nyinaa yɛ adekorɔ, yɛn nyinaa yɛ Onyankopɔn mma.” Monnyɛ
saa! Mmom ɔma saa ɔkyerɛkyerɛni torofoɔ no a ɔwɔ hɔ no mfa
adwene mu nimdeɛ nyinasoɔ no a wanya No mpete wɔn so.
198 Na ɛte sɛ deɛ Nsɔrensɔre Nkabomkuo no reyɛ seesei ara no,
hwɛ, adekorɔ no ara, “Adɛn, yɛn nyinaa bɛka abomwɔ kuo kɛseɛ
baako mu.” Mo kuo nhyehyɛeɛ no nyinaa firi bonsam. Ɛyɛ aboa
no agyiraeɛ, wɔ Twerɛ Kronkron no mu. Mɛnya nwoma no afa
ho, ɛrenkyɛ, ɛyɛ Awurade pɛ a.
199 Monhyɛ no nso, wɔ Noa berɛ so no, ɔhunuu sɛ wɔresi Asɛm
no, ama atɛ nsuo ani. Afei momma menka biribi kakra wɔ ha,
Asɛm a wɔde rebom asakyera no afiri fam akɔ wiem. Wɔhunuu
adeɛ no sɛdeɛ ɔhyehyɛɛ no; nanso ɛsiane wɔn adwene mu nimdeɛ
nti, wɔhwɛɛ odiyifoɔ no anim seree, Noa, berɛ a na ɔrehyɛ nkɔm
afa awieɛ berɛ no ho. Nanso ɛdeɛn na ɛyɛɛeɛ…Ɔde Nyankopɔn
Asɛm na ɛhyehyɛɛ saa adeɛ no, na ɔtetaree emu ne akyire, ɔde
mpaebɔ ne gyidie. Berɛ a nsuo no baaeɛ no, adwene mu nimdeɛ a

ɛfa nyamesom ho nyinaa wuui na wɔporɔɔ wɔ…ɛwɔ wɔn asafo
no mu pɛɛ, ɛwɔ asase so pɛɛ. Na adaka no tɛɛ ani boroo biribiara
so. Aba no a wɔde abɔdeɛmu nyansapɛ petee soɔ no porɔɔe wɔ
atemmuo mu.
200 Deɛn na yɛrebɔ mmɔden ayɛ, sɛ ɛteɛ biara? Yɛrebɔ mmɔden
sɛ yɛbɛma y’asafo ase atim anaasɛ yɛrebɔ mmɔden sɛ yɛbɛma
Nyankopɔn Asɛm no ase atim? Ɛdeɛn na yɛrebɔ mmɔden ayɛ?
Ɛdeɛn na yɛreyɛ ho adwuma? Yɛrebɔ mmɔden sɛ yɛbɛnya nnipa
no asane aba Yei mu anaa? Ɛdeɛn na saa Hawa kɛseɛ yi a
ɔrehwehwɛ sɛ ɔbɛyɛwɔ ha nna a ɛdi akyire yimu, saa asafoHawa
yi?
201 Merebɛgyae seesei ara, onuabarima, ɛfiri sɛ ɛyɛ—ɛreyɛ aka
akyire. Momma me simma dunnum nka ho, na mɛgyae wɔ me—
me Twerɛsɛm no so wɔ ha. [Onuabarima bi ka sɛ, “Nokorɛ ni, kɔ
so.”—Ɔs.] Aane. Ne nyinaa yɛ. Me nim. Ɛyɛ, ebia nnipa no pɛ sɛ
wɔba ha na wɔhohoro yei firi hɔ. Nanso asɛ ɛyɛ den ma me sɛ
mɛgyae. Mɛyɛ no ntɛm. Ne nyinaa yɛ.
202 Monhwɛ, abɔdeɛmu nyansapɛ kɛseɛ no, nwomasua, ɛnnɛ
Hawa afrafra no, a wɔfrɛɛ no asafo no, ɛdeɛn na ɔrebɔ mmɔden
ayɛ? Ɔrebɔ mmɔden amaNyankopɔn Asɛm no so, na wama nnipa
no ayɛ no kwan a wɔreyɛ no so? Ɛnyɛ onipa badwemma Sɔneɛ
na wɔdereyɛ adwuma, anaasɛ, Onyankopɔn Sɔneɛ. Monhwɛ
deɛ wɔresoɔ. Wɔrema wɔn ho so. Asafo no yɛ, ɛwɔ ne nimdeɛ
nhyehyɛeɛ mu wɔ aba no dɛmdie mu, ama abusua no nyinaa
nam abɔdeɛ mu nyansapɛ so nni Nyankopɔn Asɛm mu nimdeɛ.
Afei mɛkye saa nsɛm no, merentena so nkyɛre pii seesei, sɛ
mɛwie. Wɔnni nimdeɛ abɔdeɛ mu nyansapɛ kwan so! Berɛ a
Onyankopɔn, wɔ asase yi so ha pɛɛ no, ɔreyɛ nnoɔma a Ɔreyɛ,
ɔnam Ne bɔhyɛ Asɛm so, na wɔpo No na wɔfiri hɔ kɔ esiane sɛ
wɔnni nimdeɛ abɔdeɛ mu nyansapɛ nti. Abɔdeɛ mu nyansapɛ nti
wɔnni nimdeɛ!
203 Afei na meresere ɛfiri sɛ Onuabarima Williams wɔ ha,
ɔtwerɛɛ krataa sini bi so wɔ ha, “Wo bɛtumi atena ho awia
nyinaa,” biribi. Nanso, m’ani sɔ saa, ɛno yɛ paa. Wohu?
204 Nanso nnipa no daso ara—ara boapa reyɛ bɔne. Ɛde ewiase
asafo no—no nhyehyɛeɛ no nyinaa aba anidaho bɔne a ɛtia
Nyankopɔnmu. Adɛn, abrabɔ pa kɛkɛ bɛkyerɛ wo sɛ Ɛyɛ nokorɛ.
Ne nyinaa yɛ. Akɔnnɔ nkatanimu kataa ɔbaa no ani so, maa
Nyankopɔn Asɛm no, na ɔbaa no hu ne ho sɛ ɔdagyani bio. Mo
nim, Onyankopɔn, wɔ Adiyisɛm 3, ɔkaa sɛ, “Mommra, mmɛtɔ
aniduro mfiri Me nkyɛn, sɛdeɛ mo ani bɛbue.” Hwɛ, Aniduro no
a ɛwɔ N’Asɛm mu no.
205 Mo nim, wɔka sɛ, “Ɛyɛ, saa onipa yi suaa adeɛ mfirinhyia
aduannan, sɛ ɔbɛnya n’abodin. Wanya a B.L.D., D.D., ɛne yei
nyinaa.”
206 Monim deɛ Yesu ka faa ho? Ɔkaa sɛ, “Ma onipa mpa ne ho
akyi.” Paulo yɛɛe.

Wo ka sɛ, “Ɛno nkyerɛ saa.”
207 Ɛyɛ, adɛn nti na Paulo dii akyire, afei? Ɔkaa sɛ, “Mamfa
adɛfɛdɛfɛ nsɛm a ɛgyina nnipa nyansa so na mede mebrɛɛ mo,
anyɛ saa mode mo anidasoɔ bɛsi ɛno so. Mmom mede tumi
ne Honhom Kronkron yikyerɛ na ɛbaa mo nkyɛn, na mo asɛm
bɛyɛ…mo gyedie agyina Onyankopɔn Asɛm no so, na ɛnyɛ
nyansa yikyerɛ so.”
208 Ayɛ te sɛ nnipa ahwere wɔn abrabɔ pa ne ani a ɛwu adeɛ.
Wɔntesɛ deɛ nawɔteɛ kane no. Na ɛyɛ sei kane no, berɛ a odiyifoɔ
no kaa sɛ, “SƐDEƐ AWURADE SEƐ NIE,” nnipa no ho popooe.
Aane, nokorɛ ni wɔyɛɛ saa. Nnipa no tuu anammɔn, ɛfiri sɛ na
wɔsuro. Nanso seesei wɔahwere suro biara a ɛfa Ho. Wɔnsuro
Nyankopɔn.
209 Salomo kaa sɛ, “Ɔno—ɔno Onyankopɔn suro no ne nyansa
mfitiaseɛ,” ɛyɛ ne mfitiaseɛ no ara.
210 Nanso odiyifoɔ no bɛtumi akasa SƐDEƐ AWURADE SEƐ
NIE, nnipa ka sɛ, “Nkwaseasɛm!” Wahu, anidasoɔ nni hɔ mma
wɔn. Ɛyɛ, wɔka sɛ, “Adɛn, yɛyɛ nitefoɔ. Yɛyɛ adwene mu
animdefoɔ, ɛnsɛ sɛ yɛfa saa nnoɔma no! Yɛnim deɛ yɛrekasa fa
ho!”
211 Ɛyɛ mmebusɛm dada nso, sɛ, “Nkwaseafoɔ de mpaboa a
annadoa hyɛ aseɛ nante, baabi a Abɔfoɔ suro sɛ wɔbɛnante.”
Nokorɛni.
212 Afei, ɛdeɛn ne nsakyeraeɛ no? (Ntɛmso.) Sɛn na yɛnya no?
Ɛdeɛn na nsakyeraeɛ no yɛ? Onyankopɔn nam N’Asɛm Honhom
so na ɔyɛ. Ɔno na ɔsakyera. Ɔdua N’Aba, ɔto Ne Honhom to So,
na Ɛso aba no. Ne Honhom Kronkron no sakyera Asɛm Aba no
na wadi deɛ Ɛteɛ no ho adanseɛ.
213 Aba bɛn na woyɛ, ɛno na ɛkyerɛ deɛ ɛwɔ wo mu. Worentumi
mfa nsie. Deɛ wo teɛ wɔ ɛmu hɔ biara, ɛkyerɛ deɛ wɔ abɔnten.
Worentumi mfiri ho. Worentumi nyɛ saa dua no biribiara gyesɛ
deɛ ɛteɛ. Hwɛ, ɛyɛ—ɛbɛyɛ saa kwan no so. Honhom Kronkron
No sakyera aba no a ɛwɔ ɛmu hɔ no. Ɛmfa ho ne aba korɔ
a ɛteɛ, Ɛbɛsakyera no. Sɛ ɛyɛ bɔne a, ɛbɛso aba bɔne. Sɛ ɛyɛ
nyaatwom a, ɛbɛso nyaatwom ni. Sɛ ɛyɛ nokorɛ Nyankopɔn
Asɛm a, Ɛbɛwo Nyankopɔn nokorɛ babarima anaasɛ babaa,
ɛnam onipa badwemma Sɔneɛ so. Sɛ Aba no ba a, Ɛnam Ɛno so
na ɛba, Ɛwo Onyankopɔn babarima ɛne babaa.
214 Da koro bi berɛ a na ewiase wɔ esum basabasayɛ mu,
Nyankopɔn…Afei montie no yie, ɛfiri sɛ yɛrenkasa…berɛ
kakra bio. Monhwɛ. Da koro bi berɛ a na ewiase wɔ nyamesom
ahodoɔ nyinaa mu no, nsa ho hohorɔ, nkukuo, wɔrehyɛ ntaadeɛ
ngusoɔ ne ɛkyɛ, ɛna deɛ ɛkeka ho, na ɛwɔ basabasayɛ paa mu.
Na nokorɛ Israelfoɔ a wɔfiri Nyankopɔn no wadane wɔn afiri
Nyankopɔn mmara ne ahyɛdeɛ ho kɔ bɔne mu ara sɛ, Yesu kaa
sɛ, “Mo, mode mo atetesɛm, asɛe Nyankopɔn Asɛm no ama nnipa
no,mo nammo atetesɛm so.”Namonhwɛ saa asɔfoɔ kronkron no,

wɔfrɛ wɔn; na Yesu kaa sɛ, “Mofiri mo agya, bonsam no, na ne
nnwuma na mo yɛ.” Hwɛ, ɛno ne deɛ Ɔkaaeɛ pɛpɛɛpɛ.
215 Afei berɛ a ewiase wɔ saa tebea no mu no, Nyankopɔn
Honhom tuu anammɔn bio faa Aba a wɔyi too hɔ no so. Ɔfaae
ɛna ɔsakyeraa Yisaia 9:6 a ɛwɔ Ne bɔhyɛ mu; Ɔno, Onyankopɔn,
bɛyɛɛ nnipa honam, sɛ ɔbɛgye saa basabasayɛ berɛ no. Berɛ
a wɔyɛɛ onipa wɔ Onyankopɔn suban so no, Onyankopɔn na
ɔreba ha no, ɔnam odiyifoɔ a ɔdiikan hunuuɛ no so…Afei
monkae Asɛm no, odiyifoɔ no hunuu no, te sɛ odiyifoɔ korɔ
no ara a ɔhunuu Satan wɔ nna ɛdi akyire yi mu no, hwɛ, ɛfa
adesua nhyehyɛeɛ ɛne nnoɔma a ɔwɔ, nyamesom nhyehyɛeɛ.
Odiyifoɔ korɔ no ara, Yisaia 9:6, ɔkaa sɛ, “Wɔawo Akɔkoaa ama
yɛn, wɔama yɛn Ɔbabanin; na Ne Din wɔbɛfrɛ no ‘Ɔfotufoɔ,
Asomdwoeɛ Hene, Onyankopɔn Tumfoɔ, Daa Agya No.’ Na
N’ahennie nni awieɛ.” Na saa Asɛm no yɛ Onyankopɔn Asɛm.
Na Honhom no baa saa Asɛm no so, na Ɛyɛɛ no wɔ ɔbaabunu
yam. Amen. “Wɔawo Ɔbabanin,” ɛnyɛ wabɔ, “wɔwoo no.”
216 Satan bɔɔ mmɔden na ɔbɔɔ mmɔden bio, sɛ ɔbɛpete Ne so.
Ɔfaa No kɔɔ soro ɛna ɔkaa sɛ, “Sɛ Wo ne deɛ Wo ka sɛ Wo yɛ a,
ɛnneɛ na yɛ ayaresa yi bi wɔ hamame. Kyerɛme sɛneaWobɛtumi
ayɛ no. Dane yei, paanoo yi, ɛne aboɔ yi paanoo. Ma yɛnhwɛ sɛ
Wobɛdane wo ho a, ɛfiri sɛ Twerɛsɛm no ka sɛ Wo bɛyɛ.”
217 Monhwɛ saa nyamesomfoɔ abonsamfoɔ a ɛnnɛ wɔdaso ara
reka adekorɔ no ara? “Sɛ biribi wɔ hɔ sɛ Nyankoma ayaresa
a; ɛha na Onuabarima Sɛɛ-ɛne-sɛɛ da no, momma yɛnhwɛ sɛ
wobɛsa no yadeɛ.”
218 Saa bonsam korɔ no ara gyinaa Yesu asennua no ho, ɔkaa sɛ,
“Sɛ Wo ne Onyankopɔn Ba no a, firi asennua no so si fam.”
219 Asɛm no kaa sɛ na Ɔno ne Onyankopɔn Ba no. Honhom
No kyerɛ sɛ na Ɔyɛ Onyankopɔn Ba no. Yisaia 9:6 baa mu.
Na anadwo bi, mo mu bebree tee wɔ akasafidie so dawubɔ no
mu sɛnea yɛmaa Twerɛnsɛm aduosia-ne-biribi, aka kakraa bi,
megyedi, de rekyerɛ sɛ Twerɛsɛm no kaa sɛ na Ɔno ne No.
220 Oh, Satan bɔɔ mmɔden ɛna ɔbɔɔ mmɔden bio, ɔyɛɛ biribiara.
Anadwo baako bi, na ɔda kodoɔ no akyi no, ɔhunuu No sɛ w’ada.
Na ɔkaa sɛ, “Mɛsɛe No seesei ara.” Nanso wantumi.
221 Ɔbɔɔ mmɔden sɛ ɔsɔ No hwɛ sɛ ɔbɛyɛ biribi bɔne no, nanso
wantumi anyɛ. Adɛn ntira? Na wɔde nyito hɔ awuduro apete
ne so. Wɔrentumi nnaadaa wɔn. Daabi, daabi. Asɛm no kaa
sɛ Ɔbɛwɔ ha. Amen. Bonsam biara nni hɔ a ɔbɛha No, na
Nyankopɔn ba foforɔ biara nni hɔ, a wɔayi no ato hɔ sɛ ɔmfa Ne
diberɛ.Wɔde awuduro bi apete ne so. Satan awuduro, asɔrefekuo
adɔkotafoɔ mfa wɔn nsa nka No koraa. Ɔtu anammɔn kɔ n’anim
ara, biribiara nha No, hwɛ. Annya nsunsuansoɔ biara wɔ Ne so.
222 “Ɛyɛ, Mɛyɛ Wo asase nyinaa so ɔhwɛfoɔ. Me na medi soɔ. Sɛ
Wobɛsomme a, abɛkame kuo no ho a,mɛ—mɛyɛWo sodifoɔ.Mɛsi
fam, na mama Wo so.”

223 Ɔkaa sɛ, “Firi Me so, Satan. Wɔatwerɛ sɛ, ‘Monsom
Onyankopɔn, Asɛm no, na Ɔno nko ara na mobɛsom no.’” Afei
da koro bi…

Wɔ saa Nnipa kɛseɛ yi so no, mepɛ sɛ me tena hɔ kakra.
224 Nanso da koro bi, Honhom no sianee Ne so bio; ɛfiri sɛ
na Asɛm bi wɔ hɔ a wɔtwerɛ faa Ne ho, na ɛfiri Onyankopɔn
hɔ, ɛnam odiyifoɔ no so, “Na wɔdii N’anim kɔ kumm no, te sɛ
adwammaa.” Na Honhom no baa Ne so, na ɔdii No kan, na ɔde
No kɔɔ Kalvari asennua no so. Ɛhɔ na Ɔwuiɛ. Na biribiara a na
waka afaNe howɔNewuomuno, baamu, sɛ ɛdeHann ɛneNkwa
bɛba Onyankopɔn Aba a wɔyii wɔn too hɔ wɔ asase so no nyinaa
so. Ɔno na ɔde kwan a yɛyɛ no baaeɛ. Aba no nie, Honhom no de
Nkwa no ba; ɛresakyera Onyankopɔnmmamarima ɛnemmamaa,
ɛfiri wiase a ɛwɔ saa basabasayɛ tummyimu, akɔyɛ Onyankopɔn
mmamarima ɛne mmammaa.
225 Mommma saa asɛm yi nto mo suntidua “nyito hɔ.” Me nim sɛ
ɛyɛ mo saa. Nanso, montie, Ɛnyɛ m’asɛm. Ɛyɛ Onyankopɔn Nsɛm
no mu baako. Mopɛ sɛ mo kenkan, monkenkan Efesofoɔ 1:5, a,
“Wayi yɛn ato hɔ ama abayɛ de nam Yesu Kristo so.” Wohu?
226 Momma me ngyae simma, wɔ a, simma kakra, na menyi yei
mfiri mo adwene mu. Monhwɛ. Sɛdeɛ na mo wɔ mo papa mu
no, wɔ mfitiaseɛ no, nkwa aba no. Na monim saa, mo mu biara?
Namowɔmo nana-nana-nana-nanankansoa mu, nso, na mo nim
saa?
227 Monkenkan Hebrifoɔ Nwoma no, baabi a yɛhunu sɛ Lewi
tuaa ntotosoɔ du du berɛ a na ɔwɔ Abraham asene mu no, awoɔ
ntoatoasoɔ nnan a ɛdi n’akyi. Berɛ a Abraham tuaa ntotosoɔ du
du maa Melkisedek no, wɔbu maa ne nana-nana-nanankansoa a
na wɔwɔ naseɛ, na saa berɛ no na ɔwɔ Abraham asene mu. Wo
na wowɔ hɔ no. Wohu?
228 Na wo wɔ wo papa asene mu, nanso wo papa antumi ne
wo annya ayɔnkofa biara kɔsii sɛ wɔsakyeraa wo kɔɔ honam
nipadua mu.
229 Me ba no a ɔwɔ hɔ no na ɔwɔ me mu. Me—me—na mepɛ ɔba,
nanso na ɔwɔ me mu saa berɛ no. Wohu? Na ɔwɔ me mu saa berɛ
no. Nanso ɛnam awadeɛ so, wɔsakyeraa no kɔɔ ɔbarima te sɛ me,
na afei ɔbɛyɛɛ te sɛ me.
230 Na wo bɛyɛ te sɛ w’awofoɔ, hwɛ, ɛfiri sɛ na ɛwɔ wo mu, firi
mfitiaseɛ no. Afei sɛ yɛyɛ Onyankopɔn mma a, Ne subansu…
Deɛ, woyɛwo papa subansu, ɛnyɛwomaame; wo papa. Nkwaboa
no wɔ wo papa mu. Wohu? Na afei na womaame yɛ afidie a wɔde
nkɔkoaa hyem a ɛkoraa woɔ, ɔkoraa wo papa aba no. Wohu?
231 Na asase no, wɔ honam mu, nso yɛ afidie a wɔde nkɔkoaa
hyem a ɛkora Nyankopɔn aba no. Hwɛ, ɛyɛ pɛpɛɛpɛ. Ɛnyɛ ewiase
no, sɛnea ewiase yɛ kɛseɛ fa; ɛyɛ sɛnea Onyankopɔn no a ɔyɛɛ no
no kɛseɛ teɛ. Wohu? Wohu?

232 Afei sɛ wo yɛ Onyankopɔn babarima ɛne ɔbabaa a, ɛnneɛ na
wo wɔ Onyankopɔn mumfitiaseɛ no. Woyɛ Ne subansu. Sɛ na wo
nni hɔ saa berɛ no a, ɛnneɛ na wo nyɛ saa anaasɛ worenyɛ da.

233 Ɛfiri sɛ, merentumi nsoa, mfiri m’asene mu, saa ɔbarima yi
a ɔwɔ ha yi ba anaasɛ saa ɔbarima no a ɔwɔ hɔ no, mɛtumi asoa
me ara me mma, na wɔbɛyɛ me nsɛso. Halleluya. Mo ahunu?

234 Na mmamarima ɛne mmammaa wɔ Onyankopɔn mu
mfitiaseɛ no. Afei monhwɛ. Wanya Daa Nkwa, wo ka sɛ.
Yɛgyedi, sɛ yɛwɔ Daa Nkwa. Ɛyɛ, Daa Nkwa baako pɛ na ɛwɔ
hɔ, na ɛno ne Onyankopɔn. Ɛno ne adeɛ baako pɛ a ɛyɛ Daa,
ɛyɛ Onyankopɔn. Afei sɛ wanya Daa Nkwa a, na saa Nkwa no
na ɛwɔ wo mu berɛ biara no, na wo wɔ Onyankopɔn asene mu
ansaana ewiase mpo bɛba. Na berɛ a Asɛm No ara…Yesu Ɔno
ara na wɔfrɛɛ no Asɛm no, na wɔ Ɔhoteni Yohane 1, kaa sɛ,
“Mfitiaseɛ no na Asɛm no wɔ hɔ, na Asɛm no ne Onyankopɔn na
ɛwɔ hɔ, na Asɛm no yɛ Onyankopɔn. Na Asɛm no bɛyɛɛ honam
na ɛbɛtenaa yɛn mu.” Afei na wo wɔ Yesu asene mu, na wo ne
No kɔɔ Kalvari. Wo ne No wui, na wo ne No sɔreeɛ. Na ɛnnɛ
yɛte Ɔsoro hɔnom wɔ Ne mu, a Ne Honhom ahyɛ yɛn mma,
Onyankopɔn mmamarima ɛne mmammaa. Wo ne No wui, wo ne
No sɔreeɛ. Nokorɛ.

235 Afei ɛnneɛ, afei, afei mobɛtumi ne No anya ayɔnkofa. Na
worentumi wɔ akyire hɔ, ɛfiri sɛ na wo yɛ Asɛm wɔ Ne mu,
aba bi. Nanso seesei Wayi wo adi, na seesei Ɔpɛ sɛ wo ne No
nya ayɔnkofa. Afei Ɔbaa fam, bɛyɛɛ honam sɛdeɛ Ɔbɛtumi ne
wo anya ayɔnkofa pɛpɛɛpɛ. Hwɛ ayɔnkofa a ɛwie pɛ? Oh, me,
Onyankopɔn ahuntasɛm a ɛmu dɔ nie! Sɛnea ɛyɛ nwanwa fa!
Hwɛ, Onyankopɔn na ɔrentumi nya ayɔnkofa wɔ Honhom nomu,
enti Onyankopɔn ne yɛn bɛyɛɛ nnipa.

236 Yesu Kristo na ɔyɛ Nyankopɔn No ara, ɔdaa ne ho adi, ɛfiri
sɛ, na Ɔyɛ Ɔba ɛfiri sɛ wɔwoo No, nanso na ɛyɛ tenabea de ma
No sɛ ɔntena mu. “Onipa biara nni hɔ a wahu Onyankopɔn wɔ
berɛ biara mu, na mmom deɛ Agya no Awo no na wada No adi.”
Onyankopɔn sii Ne ho efie, nipadua a wɔtenamu, ɔbaa fam sɛdeɛ
ɛbɛyɛ a wobɛtumi de wo nsa aka No. Timoteo a Ɛdikan 3:16, “Na
adeɛ a wɔpae mu ka, sɛ ɛso ɛne onyamesom pa ahuntasɛm no;
ɛfiri sɛ Onyankopɔn yii ne ho adi wɔ honam mu, Abɔfoɔ hunuu
no, wɔgyee no diiɛ, wɔmaa ne so kɔɔ Soro.” Wohu? Afei Ɔno…

237 Wo a woyɛ honam, na Ɔno yɛ honam, afei mobɛtumi
anya ayɔnkofa seesei, ɛfiri sɛ na Ɔyɛ Nyankopɔn dɔ subansu.
Onyankopɔn yɛ ɔdɔ. Ɛyɛ nokorɛ saa? Na Yesu yɛ Onyankopɔn
dɔ subansu. Na berɛ a ɔdaa ɔdɔ subansu no adie no, a, na ɛyɛ
Onyankopɔn No ara no; subansu no nyinaa a na ɛsosɔ Ne mu no,
wɔbaa Ne nkyɛn, “Deɛ Agya no de ama Me nyinaa no, bɛba Me
nkyɛn.” Nokorɛ, na ɛsɛ sɛ ɔhunu wɔn sie. Sɛ ɛnyɛ saa a, worenkɔ
hɔ. Ne nyinaa ne no. Nokorɛni.

238 Afei yɛtumi nya ayɔnkofa, na ɛnam ɔno—N’Asɛm ahonya so,
na ɛno mu na mo yɛ ne fa bi. Mo yɛ Asɛm no fa bi; ɛfiri sɛ na
Ɔno ne Asɛm no wɔ mfitiaseɛ no, mo ne Asɛm no seesei. Wohu?
Mereka asɛm anadwo yi, anaasɛ Kwasiada anaasɛ nna no mu
baako sɛ me duru mu a, ɛfa deɛ Asɛm no teɛ, hwɛ. Na afei mo
yɛ Asɛm no ne fa bi.
239 Montie. Adeɛ baako bi wɔ hɔ a mentumi nyɛ. Mentumi nyɛ
hyeehyee wɔ m’asefoɔ ho. Daabi, me nam atantanneɛ paa mu
na maba. Me papa na ɔyɛ Irishni. Me maame na ɔyɛ Indiani
fa, Indiani fa; na ne maame yɛ Indiani, a wakɔ ahomegyeɛ mu.
Afei, wɔn nyinaa no, nsanomfoɔ, wɔn mu dodoɔ no wuwuiɛ
a na wɔhyɛ wɔn mpaboa, wɔreko, wɔde tuo na ɛko, ɛna deɛ
ɛkaho. Merentumi nyɛ hyeehyee wɔ ɛno ho, ɛfiri sɛ m’asefoɔ ɛna
m’abusua dua no yɛ hu paa.
240 Nanso, onuabarima, adeɛ baako bi wɔ hɔ a mɛtumi ayɛ
hyeehyee wɔ ho, Mɛtumi ayɛ hyeehyee wɔ m’Awurade Yesu a Ɔno
na wagye me no ho. Na ɔde Ne nsakyeraeɛ tumi no adua aba,
ɔnam nhunusie so, na mehunuu No. Hwan ba na meyɛ seesei?
Aane. Metumi yɛ hyeehyee wɔ Ne ho. Na madi bɛyɛ mfirinhyia
aduasa-mmiɛnsa wɔ m’abrabɔ mu, mereyɛ hyeehyee wɔ Ne ho.
Sɛ Ɔkyɛ me mfirinhyia aduasa-mmiɛnsa ka ho a, mɛbɔ mmɔden
dodoodo ayɛ hyeehyee wɔ Ne ho. Wohu? Metumi yɛ hyeehyee wɔ
m’Aseni ho, halleluya, Deɛ ɔgyee me no na ɔduaa Nkwa aba wɔ
mu ha no, na ɔma me hwɛ saa Asɛm yi so, a ɔsomaa Ne Honhom
na ɔkaa sɛ, “Ɛno Nie. Ka yei, na ɛbɛba mu. Yɛ sɛɛ.” Na oh, me,
Metumi yɛ hyeehyee wɔ Ne ho! Ɛyɛɛ dɛn na Ɔyɛɛeɛ? Ɛnam Asɛm
no nsuo adwareɛ so, ahodwira nsuo no. Mɛnya a anka yɛbɛtumi
akyerɛ mu.
241 Nokorɛ agyedifoɔ a wɔhunuu wɔn sieeɛ no wɔne Asɛm no
bɛtena ɛfiri sɛ wɔyɛ saa Asɛm no fa bi.
242 Oh, nsoromma a morekyinkyini, mmerɛ tenten sɛn na
mo bɛkyinkyini? Mo Mɛtɔdisfoɔ, Baptisfoɔ, Presbiterianfoɔ,
abɔntenefoɔ, deɛ mo teɛ biara, nsoromma a morekyinkyini, firi
asafo mu kɔ asafo mu, firi fadum kɔ beaeɛ bi, ɛne television kɔ
television, ewiase kɔ ewiase, adɛn nti na mommma? N’ani agyina
sɛ ɔne mo bɛnya ayɔnkofa. N’ani agyina mo. Ɔpɛsɛ ɔnam adwene
mu foforɔyɛ so sakyera mo, ɛnyɛ sɛ ɛrekɔ asafo mu anaasɛ ɛrekɔ
asɔrefekuo no mu, na mmom ɛrekɔ N’Asɛm mu, a, moyɛ ɛfa bi sɛ
saa akɔnnɔ no wɔ mo mu a.

Nhyira ne wɔn a ɛkɔm ɛne sukɔm de wɔn tenenee nti:
na wɔn na wɔbɛmeeɛ. (Wohu? Uh-huh.)

243 Na Wasoma Ne nsakyeraeɛ tumi no, sɛ ɛmɛyi mo mfiri
saa nyamesom mu dɛmdie a mowɔ mu no mu. Wɔ saa dɛmdie
basabasayɛ a yɛwɔ mu no, Onyankopɔn asoma Ne nsakyeraeɛ
tumi, N’Asɛm, adi ho adanseɛ, na wakyerɛ mu, sɛ ɔbɛyi mo afiri
saa nyamesommu dɛmdie a ɛwɔ nim awɔnnim namonammu no,

“wabɔ adagya, anifirafoɔ, mmɔborɔfoɔ, na monnim.” Monwene
ho, me nnamfonom.
244 Mo nim, Onyankopɔn somaa Ne nsakyeraeɛ tumi sɛ ɛnhyɛ
N’Asɛm mma, na ɔsesaa Sara ne Abraham nipadua nyinaa.
Ɔsakyeraa akɔkora ɛna abrewa, ɛfiri sɛ Ɔhyɛɛ bɔ sɛ Ɔbɛyɛ.
245 Na deɛ Onyankopɔn ahyɛbɔ sɛ ɔbɛyɛ no, ɛno na Ɔbɛyɛ.
Biribiara nni hɔ, biribiara…Biribi a wadane no kɔ bɔne mu no,
Onyankopɔn rentumi ne no nyɛ hwee. Mmom Ɔbɛdi N’Asɛm so,
na ƆbɛsomaNeHonhom! “MeAwurade ɛnam’aduaNo.Mɛgu So
nsuo adekyeɛ ne adesaeɛ, anyɛ saa a obi bɛhwim afiri Me nsam.”
Twerɛ Kronkron no ka saa.
246 Oh, nsoromma a morekyinkyini, mo a mowɔ akɔnnɔ no wɔ
mo akoma mu! Ɛsɛ sɛ monya, anaasɛ moremmɛtena ha anɔpa yi.
Na morentena saa asafo ahodoɔ no mu ne dan akɔseɛ no mu, ne
nnoɔma a mowɔ mu no, abɔntene ne asase no so nyinaa, sɛ Biribi
amfa mo amma mu hɔ a. Onipa bi na ɔkasa kyerɛɛ woɔ. Ɛnkɔ
akyiri nsene saa. Nsuo no adwareɛ a ɛnam Asɛm no so wɔ hɔ, ɛno
bɛma wo ayɛ fitaa sɛ sukyerɛma. Oh, Nyankopɔn mma, montie!
Monntena saa dɛmdie no mu. Momfiri mu mpue. Abraham gyee
Nyankopɔn diiɛ, na ɔfrɛɛ biribiara a ɛbɔ abira…
247 Wo ka sɛ, “Ɛbɛyɛ dɛn na mabɔ me bra? Ɛbɛyɛ dɛn na mɛyɛ
yei?” Ɛno yɛ Onyankopɔn adwuma. “Ɛbɛyɛ dɛn na me? Me fekuo
bɛpamo me.”
248 Onyankopɔn kaa sɛ, “Deɛ ɔbɛgya ɔno ara ne papa, maame,
ɔyere, okunu, afie, adan; Mɛma wɔn afie ne adan, mɛma wɔn
papanom ne maamenom, ne nuammarima ne nuammaa, ɛwɔ
wiase yimu, ɛneDaaNkwa ɛwɔwiase a ɛbɛba nomu.” Ɛyɛ bɔhyɛ,
adamfoɔ. Sɛ, oh, ɛsɛ sɛ wɔde nsuo gu soɔ! Bɔ biara a Onyankopɔn
hyɛ no ba mu. Onyankopɔn Aba biara yɛ bɔhyɛ.
249 Na, onuabaa, gyae sɛ wotwitwa saa nwi no, ɛfiri sɛ ɛnyɛ ade
ketewa wɔ Onyankopɔn anim. Gyae sɛ worehyɛ saa ntadeɛ no,
ɛyɛ akyiwadeɛ ma No!
250 Mo nuammarima no, mo mmarima no, mongyae sɛ mokɔ saa
asɔrefekuo ahodoɔ no mu, na moyɛ saa nnoɔma no, na momma
mo yerenom yɛ saa nnoɔma no. Ɛmfata Kristofoɔ.
251 Monsane mmra Asɛm no mu! Fa saa Asɛm no, Ɛbɛfifiri. Ɛsɛ
sɛ ɛnyini. Onyankopɔn nsakyeraeɛ tumi a ɛde No pueeɛ wɔ berɛ a
ɛdikan no, Ɔwɔ Ne kwan so, de No resane aba bio seesei. Ɔresane
akɔ akyire pɛɛ baabi a na ɔwɔ no.
252 Henok wɔsakyeraa no, firii owuo mu, ɛnam Onyankopɔn
nsakyeraeɛ tumi so. Ɛdeɛn nti na Onyankopɔn yɛɛ saa? Ɔde yɛɛ
Asafo no a ɔrebɛkɔ ohwim mu a ɛreba no nsɛsoɔ. Aane. Elia na
ɔyɛ adekorɔ no ara.
253 Yesu nipadua no nyaa nkanyan akyire yi a na awuo no. Nawɔ
damena no mu no, Onyankopɔn Asɛm no kanyann Yesu nipadua
no; na ɛsakyerae, firi deɛ awuo, nwunwunu, kɔɔ Onyankopɔn Ba

a wanyane afiri owuo mu, na wahyɛ no animuonyam. Ɛfiri sɛ
odiyifoɔ no, Nnwom 16:10, sɛ wopɛ sɛ wotwerɛ to hɔ a, 16:10,
ɔkaa sɛ, “Merennya Ne kra wɔ asamando, ɛna Me mma Me
Kronkron Ni no nhunu porɔeɛ.” O Nyankopɔn!
254 Saa Asɛm no ɛsɛ sɛ ɛba mu, Ɛyɛ Onyankopɔn Asɛm! Dua No
wɔ w’akoma mu, sɛ wopɛ sɛ wo kɔ Ohwim mu a. Sɛ mopɛ sɛ mo
yɛ nokorɛ Akristofoɔ a, momfa Asɛm yi. Sɛdeɛ megyedi sɛ na ɛyɛ
Hesekiel, Onyankopɔn kaa sɛ, “Fa saa nwoma mmobɔeɛ no na
di,” sɛdeɛ odiyifoɔ no ne Asɛm no bɛyɛ adekorɔ no ara. Na bɔhyɛ
biara a ɛwɔ hɔ no ɛsɛ sɛ ɛda ne ho adi, ɛfiri sɛ ɛyɛ Onyankopɔn
Aba kann no.Mommmanyamesɛmmunimdefoɔ bi a ɔwɔ hammɔ
mmɔden ntwe Ɛno mfiri mo mu. Mommma no mfa saa honam
mu abɔdeɛmu nyansapɛ ɛne nimdeɛ, ɛne nwomasua mpete mo
so. Mongye Onyankopɔn nni!
255 Abraham amfa abɔdeɛmu nyansapɛ nhwehwɛmu a na ɛwɔ
ne da mu, anka sɛ, “M’anyini dodoodo sɛ mɛnya abɔfra, makɔ
akyirikyiri dodo. Mayɛ yei, sɛɛ, anaasɛ ɔfoforɔ no.” Mmom ɔfrɛɛ
biribiara, a na ɛne Nyankopɔn Asɛm bɔ abira, te sɛ deɛ na ɛnte
saa. NaNyankopɔn bɔhyɛ ho deɛwanhinhim, wɔ annyeanniemu;
na mmom ne ho yɛɛ den, a ɔreyi Nyankopɔn ayɛ. Na ɔnim sɛ
Nyankopɔn bɛtumi ayɛ deɛ na Wahyɛ ho bɔ no.
256 Oh, mmamarima a wɔrekyinkyini, a saa wiase yi nhoma adi
mo dɛm! Nuammaa a wɔrekyinkyini, a beaeɛ ahodoɔ no ne saa
wiase yi yɛbea ahodoɔ no atwe mo! Na, me nuabaa dɔfoɔ, wo
bɛsusu sɛ meyɛ atetekwa bi, nanso saa nna yi mu baako berɛ a
wobɛhyia deɛ Florence Shakarian hyiaeɛ adano anadwo bi no;
ɔtenaa dan yi mu, nso, wɔ beaɛ ha, sɛdeɛ mo nim no. Sɛ wo hyia
saa a, wobɛhunu sɛ, ɛnyɛ me, na mmom saa Asɛm yi yɛ nokorɛ.
Momfiri saa oyifoɔ dan no mu, saa ntadehyɛ ne yɛbea adan no
mu. Momfiri saa nnoɔma no mu.
257 Wɔka sɛ, “Adɛn nti na wonkyerɛ wɔn saa nnoɔma akɛseɛ no,
sɛnea wɔyɛ yei?” Wo deɛ firi aseɛ wɔ ABD no, na afei yɛbɛba
algebra no so. Wohu? Wo deɛ firi aseɛ sua adeɛ, “a ɛyɛ wo
nyamesom a adwene wɔ mu.”

Megyina Nyankopɔn mmɔborɔhunu so, anuanom,
metu mo fo sɛ, sɛ momfa mo nipadua nsi hɔ sɛ afɔdeɛ
a ɛte aseɛ, a ɛyɛ kronkron, na ɛsɔ Onyankopɔn ani, a
ɛne mo nyamesom a adwene wɔ mu no.

258 Wo deɛ som “wo nyamesom a adwene wɔ mu,” Onyankopɔn
bɛhwɛ deɛ aka no nyinaa so; hwɛ, sɛ wobɛdwene nnoɔma a
wo ara wobɛtumi adwene ho na wayɛ. Ɛnyɛ sɛ…Ɛnyɛ adeɛ a
adwene nni mu sɛ ɔbaa bɛworɔ ne ho, nawapue ha nawayɛ biribi
saa, berɛ a Twerɛ Kronkron no bu no fɔ? Ɛnyɛ adeɛ a adwene
nni mu sɛ onipa de ɔno ara ne ho bɛhyɛ saa gyidie bi mu sɛdeɛ
yɛwɔ no nnɛ yi, ne saa nnoɔma yi nyinaa a ɛwɔ ha yi, ɛne saa
asɔfoɔ nteteɛbea nnoɔma yi nyinaa, ɛne nnoɔma te saa, berɛ a
ɛne Onyankopɔn Asɛm bɔ abira koraa a? Wohu?

259 Yisaia ano, na ɔyɛ onipa kɛkɛ a n’ano ho nteɛ. Ɔkaa sɛ,
“Awurade, me te nnipa a wɔn ho nteɛ mu, na m’ano ho nte. Me
nnue ɛfiri sɛ mahunu Onyankopɔn.” Na Ɔbɔfoɔ bi baa fam, ɔnyaa
Ogya no, Ogya Kronkron a ɛfiri Nyankopɔn afɔrebukyia no so,
na ɔsakyeraa n’ano; ɛfirii onipa a ɔrekyinkyini ano, kɔɔ odiyifoɔ
ano a ɔwɔ SEDEƐAWURADE SEƐNIE. Onyankopɔn tumi a ɔde
sakyera adeɛ!

260 Apofofoɔ ɔha ne aduonu, ɛna—ɛna mmaa, nketewa
mpanimfoɔ a wɔtɔn ntoma, ɛna wɔn a waka wɔn ho abom
wɔ abansoro no so na wɔato apono no mu, wɔn mu binom
nni nwomasua kɛseɛ sɛ wɔbɛtwerɛ wɔn ara din. Onyankopɔn
sakyeraa wɔn firii namyifoɔ, bɛyɛɛ nnipa yifoɔ; firii mmarima
ne mmaa a wɔwɔ abɔntene so, bɛyɛɛ Onyankopɔn ahotefoɔ, a
wɔnnwuo. Onyankopɔn tumi a ɔde sakyera adeɛ no!

261 Paulo, borɔno no so asafo ba, Prɛsbiterian, Mɛtɔdis, Baptis,
Pɛntɛkoste, anaa biribi; ɔnam abɔntene no so rekɔ, ɔde n’atuateɛ
honhom kɛseɛ a ɛwɔ ne mu no, sɛ ɔnim dodoodo kyɛne wɔn mu
biara. Ɔnyaa nteteɛ firi Gamaliel nan ase, akyerɛkyerɛfoɔ papa
paa no mu baako a na ɔwɔ asase no so. Ɛdeɛn na ɛsiiɛ wɔ ne
kwan so ɔrekɔ Damasko no, sɛ ɔbɛnya nnipa pii a na wɔgye
Nyankopɔn Asɛm die? Wɔ ne kwan so no, wɔbɔɔ no too fam, na
ɔtee Nkransɛm bi. Na Ɛsakyeraa no firii asafo ba ɛna asɔre kɔni;
de no baa Onyankopɔn diyifoɔ, a ɔtwerɛɛ Onyankopɔn Asɛm no,
wɔ Apam Foforɔ no mu. Firii asɔre ba kɔɔ ɔhoteni!

262 Oh, nsoromma a worekyinkyini, momma yɛn nyina. Ɔba a
worekyinkyini, Aba a worekyinkyini na wofiri beaeɛ kɔ beaeɛ,
wɔ saa dɛmdie yi mu; dane wo ho, saa anɔpa yi, mmɔfra. Mepa
mo kyɛw montie me sɛ a—sɛ a onipa a ɔrebɔ mmɔden agyina
ateasefoɔ ɛne awufoɔ ntam.

263 Ɛkɔ asase no so baabi a akasafidie dawubɔ no ba no sɛ moda
so ara wɔ ahoma so a, mo a mo akyinkyini awura beaɛ hɔ no,
mepa mo kyɛw montena ase simma kakra. Me nim sɛ aka akyire
wɔ Tucson anaasɛ, mepa mo kyɛwmomfa nkyɛ me, Phoenix, aka
simma aduonu na abɔ dummienu. Na magye nnipa yi atena ha
anɔpa mu nyinaa. Mayi mo afiri mo adwuma ho ɛne nnoɔma.
Nanso hwɛ, adamfoɔ dɔfoɔ, wo bɛtumi afiri Nyankopɔn nkyɛn
afebɔɔ. Mepa mo kyɛw monsane mo akyi anɔpa yi. Morennyɛ
anaa? Ɛkwan wɔ Asutire no ho.

Wɔ adididaka bi mu berɛ tenten a abɛsene kɔ,
me nim sɛ ɛyɛ saa paa,

Wɔwoo Abɔfra bi sɛ ɔmɛgye nnipa mfiri wɔn
bɔne mu.

Yohane hunuu No wɔ mpoano, daadaa
Adwammaa no,

Oh, Kristo, deɛ Wɔbɔɔ no asennua mu Kalvari
no.

Oh, me dɔ saa Ɔbarima no a ɔfiri Galilea no,
ɔfiri Galilea no,

Ɛfiri sɛ Wayɛ bebree na ama me.
Ɔde me bɔne nyinaa kyɛɛ me, ɔde Honhom
Kronkron no hyɛɛ me mu;

Oh, me dɔ,Me dɔ saa Ɔbarima no a ɔfiri Galilea
no.

Togyeni bi kɔbɔɔ mpaeɛ wɔ asɔrefie hɔ da koro
bi,

Ɔteaam, “O Awurade, hu me mmɔbɔ!”
Wɔde bɔne biara kyɛɛ no, na asomdwoeɛ mapa
baa ne mu;

Ɔkaa sɛ, “Mommra mmɛhwɛ Ɔbarima yi a ɔfiri
Galilea no.” (Ɛyɛ nokorɛ.)

Ɔmaa apakye nantee, ɔmaa mum kasaae,
Ɔde ɔdɔ na ɔkaa saa tumi no wɔ po no so;
Ɔmaa onifirani no hunuu adeɛ, me nim sɛ
ɛbɛtumi ayɛ hɔ nko ara

Ahummɔborɔ a ɛfiri saa Ɔbarima no a ɔfiri
Galilea no.

264 Momfa ɛnnɛ ɔsomadwuma no nyɛ nsɛsoɔ.
Ɔbaa no a na ɔwɔ abura no ho no, ne bɔne
nyinaa Ɔka kyerɛɛ no,

Sɛnea na ɔwɔ kununom nnum saa berɛ no.
Wɔde bɔne biara kyɛɛ no, na asomdwoeɛ mapa
bɛhyɛ ne mu;

Ɔteaam, “Mommra mmɛhwɛ Ɔbarima yi a ɔfiri
Galilea no!”

265 Ɔbaa, Ɔbɛtumi ayɛ adekorɔ no ara. Wakenkan w’akoma
anɔpa yi. Ɔbarima, Wakenkan w’akoma. Oh, togyeni, momma
yɛmmɔ mpaeɛ!

Oh, me dɔ saa Ɔbarima no a ɔfiri Galilea no, a
ɔfiri Galilea no,

Ɛfiri sɛ Wayɛ bebree na ama me.
Ɔde me bɔne nyinaa kyɛɛ me, ɔde Honhom
Kronkron no hyɛɛ me mu;

Oh, me dɔ,Me dɔ saa Ɔbarima no a ɔfiri Galilea
no.

266 Mo nnɔ No anaa, mo ne me, anɔpa yi? Oh, ɔsowuiɛfoɔ,
debɔneyɛni a worekyinkyini, ɛwɔ ha anaasɛ baabi a wowɔ biara,
wobɛgye m’Awurade atom anɔpa yi? Ɔno ne Asɛm no, na wɔde
Asɛm no aba wo nkyɛn. Worengye No nto mu anɔpa yi anaa?
Wobɛma wo nsa so anaasɛ wobɛsɔre agyina wo nan so, anaasɛ
biribi, na wabɔ mpaeɛ, aka sɛ, “Mepɛ sɛ me gye No tom seesei
ara. Onuabarima, mewɔ ɔpɛ. Mepɛ sɛ me gye No tom seesei
ara.” Wobɛgyina wo nan so, obiara a wopɛ sɛ yɛbɔ mpaeɛ
ma woɔ, na ka sɛ, “Me yɛ…” wɔbɔ mpaeɛ ma woɔ, mmom,

“Meyɛ ɔdebɔneyɛni. Mepɛ…” Onyankopɔn nhyira wo, owura.
Obi foforɔ nso? Obiara mmɔ mpaeɛ seesei, simma kakra.

Oh, wɔ saa mmoa adididaka no mu berɛ tenten
a abɛsene kɔ no, (Na ɛwɔ basabasayɛ mu, mo
nim, na ewiase yɛ.) na me nim sɛ ɛyɛ saa paa,

WɔwooAbɔfra kumaa bi sɛ ɔmɛgye nnipamfiri
wɔn bɔne mu.

Berɛ a Yohane hunuu No wɔ mpoano no, na
Ɔno ne saa Adwammaa daadaa no, (Ɔbaako
No ara ɛnnɛ.)

Oh, Ɔno ne Kristo, deɛ Wɔbɔɔ no Asennua mu
wɔ Kalvari no.

267 Wo nnɔ No ɛnnɛ wo de w’akoma nyinaa, sɛdeɛ wobɛtumi
anante afiri saa wiase tebea yi a wo te mu yi? Mo mmaa, mo
mmarima, oh, ɛdeɛn na mo tenaa ha berɛ yi nyinaa de gyeeɛ?
Ɛkɔso kyerɛ sɛ biribi wɔ wo mu, biribi wɔ hɔ a ɛrepere ɛkɔm ne
sukɔm. Morentena ha saa dɔnhwere mmienu anaasɛ mmiɛnsa,
moretena dan yi mu te sei; biribi wɔ hɔ. Worenyɛ setie mma
no ɛnnɛ anaa? Ma nnoɔma a abasoɔ ne abɔdeɛ mu nyansapɛ,
ne ewiase mu nnoɔma nyinaa, mfiri w’adwene mu seesei ara,
onuabarima dɔfoɔ anaasɛ onuabaa dɔfoɔ.

Asafo ahodoɔ no rekabom, aman akɛseɛ no
retete pansam, Israel renyane,

Nsɛnkyerɛnneɛ no a adiyifoɔ no hyɛɛ ho nkɔm
no;

Amanaman nna no aso, ɛde funtumdadeɛ a ayɛ
adesoa;

“Monsane mo akyi, O mo a mo ahwete, monkɔ
mo ara mo deɛ mu.”

Ɔgyeɛ da no abɛn,
Nnipa akoma redi hwammɔ ehu nti;
MommaHonhom no nhyɛmoma, mo nkekamo
nkanea na ɛnhyerɛn,

Monhwɛ soro! Mo gyeɛ abɛn.
Adiyifoɔ atorofoɔ redi atorɔ, Onyankopɔn
Nokorɛ no na wɔrepoɔ,

Sɛ Yesu Kristo no ne yɛn Nyankopɔn.
268 Afei, ɛno yɛ nokorɛ. Mo nim saa, yɛn nyinaa, da a yɛte mu yi.
Nanso Ɔkaa sɛ:

Ɛbɛyɛ Hann wɔ anwummerɛ berɛ mu,
Ɔkwan a ɛkɔ animuonyam mu no nokorɛni
wobɛhunu.

269 Ɛno ne da a yɛte mu seesei ara. Hann No bɛhyerɛn wɔ
anwummerɛ berɛ a esum no reba, anwummerɛ berɛ, anwummerɛ
nsoromma no.

Anwummerɛ ne anwummerɛ nsromma,

Na ɛno akyi esum no!
Mma ntetemu awerɛhoɔ biara mma hɔ,
Berɛ a awieɛ no merefiri aseɛ;

Ɛfiri sɛ wɔn a wɔwɔ akyire nyinaa nni berɛ ɛna
beaeɛ,

Na nsuyiri no bɛma me so akɔ akyirikyiri,
Nanso mepɛ sɛ me hunu me Wiemhyɛnkafoɔ
animu ne animu

Berɛ a matra ban no.

Nka nkyerɛ me, wɔ awerɛhoɔ dodoɔ mu,
Saa nkwa no yɛ daeɛso a hwee nni mu!
Na ɔkra a ɔretɔnko no awu,
Na nnoɔma nyɛ sɛdeɛ wɔteɛ.

Aane, nkwa yɛ kann! Na nkwa yɛ ntoaseɛ!
Na damena nyɛ ne botaeɛ;
Ɛfiri sɛ dɔteɛ mu na wo firi, dɔteɛ mu na
wobɛsane akɔ,

Wanka amfa ɔkra no ho.

Nnipa akɛseɛ nyinaa abrabɔ kae yɛn
Na yɛbɛtumi ama yɛn bra ayɛ anigyeɛ,
Na, ntetemu, yagya no yɛn akyi,
Anammɔn wɔ berɛ anwea yi mu;

Anammɔn, ɛno ebia ɔfoforɔ,
Berɛ a abrabɔ akwantuo no rekɔsoɔ
nokwaredie mu no,

Awerɛhoɔ tebea ɛna ɛhyɛn a abutuo
onuabarima,

Sɛ ɔrehunu a, ɔbɛnya akoma bio.

Momma yɛnsɔre, afei, na yɛnyɛ,
Yɛmfa akoma a yɛde bɛhyia ɔko biara.
Monnyɛ te sɛ anantwie mum, a wɔreka wɔn!
Monyɛ dɔmmarima wɔ ɔko mu!

270 Onyankopɔn Dɔfoɔ, wɔyɛ Wo dea. Mahunu mmarima
mmienu sɛ wɔgyina wɔn nan so, Agya. Mebɔ mpaeɛ,
Onyankopɔn, sɛ Wo bɛfa wɔn seesei ara. Wɔpɛ sɛ wɔyɛ Wo
mmammarima. Wɔayane afiri nim a na wɔnnim wɔ abrabɔ a
na wɔtemu no, na afei wɔpɛ sɛ wɔfiri aseɛ bio, foforɔyɛ mu,
wɔde Honhom Kronkron mu asubɔ ɛwɔ saa Aba no a wadua
no wɔn akomam ɛnnɛ yi so. Daa Nyankopɔn, nnoɔma nyinaa
Bɔfoɔ no, Ɔno na ɔbɔɔ W’Asɛm no, na me gyedi sɛ na Wo nim sɛ
saa mmarima yinom bɛyɛ yei anɔpa yi. Mebɔ mpaeɛ, Awurade,
sɛ Wode nsuo bɛgu saa Asɛm no so, awia ne anadwo, na mma
Satan nhwim wɔn mfiri Wo nsam. Ma ɛnyɛ dua bi a ɛtɔ dabi
a, ɛwɔ Onyankopɔn Paradise mu no, berɛ a ɛde ne nyinaa sane
ba bio no, ɛfiri sɛ W’Asɛm rentumi nni hwammɔ, ɛbɛyɛ bio. Na
ewiase yi…

271 Na saa anibue a ɛte sei no ɛbi remma ewiase a ɛbɛba no
mu. Lɔre biara nni hɔ anaasɛ biribiara a abɔdeɛ mu nyansapɛ
ayɛ. Biribiara a ɛte saa remma wiase a ɛbɛba no mu. Mmom
ɛbɛyɛ Onyankopɔn No ara anibue a Ɔde bɛsi hɔ wɔ animuonyam
ahennie no mu. Ɛfiri sɛ, wɔ saa anibue yi mu no yadeɛ wɔ mu,
owuo, awerɛhoɔ damena, ɛna ahiadeɛ. Mmom wɔ saa Ahennie
no a ɛbɛba no mu no, owuo biara nni hɔ, awerɛhoɔ biara, yadeɛ
biara, ɛnyini biara nni hɔ. O Nyankopɔn, ne nyinaa bɛyɛ foforɔ
wɔ hɔ, ɛwɔ W’anibue mu.
272 Onyankopɔn, sakyera yɛn ɛnnɛ, ɛnam Wo tumi so, ɛnam
yadwene mu foforɔyɛ so, sɛ yɛbɛdane yɛn ho afiri saa wiase
nnoɔma nketenkete yinom ho seesei, nkɔ Onyankopɔn Asɛm
no ho. Na ma ɛnam Onyankopɔn nsakyeraeɛ tumi so na yɛnya
foforɔyɛ ɛwɔ Aba a ɛwɔ yɛn akomam, a yɛgyedie, ɛma abɔdeɛ a
wɔfrɛɛ wɔn Onyankopɔn mmamarima ɛne mmammaa. Yei ne me
mpaeɛ ma Wo, Agya, de ma nnipa no, wɔ Yesu Din mu. Amen.
273 Afei ɛrekɔ ama mo a motie kasafidie so dawubɔ no, baabiara
a mowɔ no, Mepɛ sɛ mo nsa ka Kristo wɔ hɔ, sɛ mo ankasa
Agyenkwa, na Ne Honhom hyɛ mo mma. Asɛm No a maka no
anɔpa yi no, momma No ntɔ mo akoma mu. Na mo nsa nka Yesu
wɔ hɔ. Na monhwɛ mo abrabɔ, na monhwɛ deɛ mo teɛ akyire
yi. Na momfa onipa badwemma Sɔneɛ no wɔ ha. Wo hunu wo
ho sɛ woreyɛ biribi a ɛne Asɛm yi bɔ abira a, firi ho, ntɛm so.
Wohu? Ɛfiri sɛ, Sɔneɛ bi wɔ hɔ a ɛtwe owuo firi wo ho, ɛno ne
Onyankopɔn Asɛm. Ne Nsɛm yɛ Nkwa, na Wɔbɛkora wo so afiri
owuo mu.
274 Mo nkurɔfoɔ a mo wɔ ha seesei a mo wɔ dan kɛseɛ yi mu no,
manya mo wɔ ha berɛ tenten. Meda mo ase sɛ mo baaeɛ. Mebɔ
mpaeɛ sɛ Onyankopɔn remma saaAba yi nwu da.Mewɔ anidasoɔ
sɛ mo nnwene sɛ me gyina ha na meka saa nnoɔma yinom de
ayɛ sononko. Meka ɛfiri ɔdɔ mu ntira; na me nim sɛ ɛyɛ berɛ a
meyɛ onipa a ɔwuo yi, sɛdeɛ me teɛ seesei no, ɛyɛ berɛ baako
pɛ a mɛtumi aka asɛm no akyerɛ nnipa. Na me dɔ Yesu Kristo.
Ɔno ne m’Agyenkwa. Na monkae, anka me wɔ abɔntene hɔ sɛ
anka ɛnyɛ Ɔno a. Anka me wɔ abɔntene hɔ; m’awofoɔ nyinaa,
me nkurɔfoɔ nyinaa, nawɔyɛ adebɔneyɛfoɔ.MmomOnyankopɔn,
ɔde Ne nsakyeraeɛ tumi, me nim sɛ ayɛ me abɔdeɛ sononko. Na
mɛtumi—mɛtumi akamfo amawo, sɛ ɛyɛ papa. Na ɛbɛkorawowɔ
ahohia berɛ mu. Owuo mu mpo, wɔ pono no ano no, wo nsuro.
“Biribiara nni hɔ a ɛbɛtumi atete yɛn afiri Nyankopɔn dɔ mu, a
ɛwɔ Kristo mu.” Ma Onyankopɔn nhyira mo mu biara, na ɔma
mo Daa Nkwa.
275 Dodoɔ sɛn na ɛwɔ ha a wɔnni Onyankopɔn Aba no, Honhom
Kronkron mu asubɔ no? Wobɛma wo nsa so, aka sɛ, “Kae me,
Onuabarima Branham, sɛ mɛnya saa Honhom Kronkron no.”
Afei wo deɛ fa Asɛm no wɔ wo—wɔ w’akoma mu, na gye No di.
Afei sɛ wo…Wobɛtumi ahwɛ wo ho. Kɔ soro na hwɛ ahwehwɛ

no mu, na wobɛtumi ahunu baabi a wo wɔ. Hwɛ, wo bɛtumi
ahunu.
276 Woka sɛ, “Ɛyɛ, mamma me nsa so, ɛfiri sɛ me gyedi sɛ me
wɔ.”
277 Monhwɛ mo ho wɔ ahwehwɛ no mu, afei mohunu honhom
korɔ a ɛredaadaa mo, hwɛ. Wadaadaa wo ɛresusu ho! “Ɔkwan
bi wɔ hɔ a ɛtene ma onipa, nanso n’awieɛ yɛ owuo akwan.” Ɛyɛ
nokorɛ saa?

Ɛwɔ asennua no ase baabi a m’Agyenkwa wuiɛ
no,

Ɛfam hɔ me sui de hohoroo bɔne;
Oh, ɛhɔ na wɔde Mogya no kaa m’akoma ho;
Animuonyam…

278 Monkata mo ani, simma seesei, na monto ɛno nkyerɛ No.
Momma yɛmma yɛn nsa so.

Animuonyam nkaNeDin! (NeDin a ɛsomboɔ!)
Animuonyam nka Ne Din!
Ɛhɔ na wɔde Mogya no kaa m’akoma ho;
Animuonyam nka Ne…

279 Mepɛ sɛ mo Akristofoɔ no monkyea mo ho mo ho nsam, deɛ
wagye no nkwa no.

W’agye me nkwa ɔkwan nwanwasoɔ so afiri
bɔne mu,

Yesu te me mu wɔ ɔdɛ so,
Wɔ asennua no so hɔ baabi a Ɔfaa me kɔɔ mu;
Animuonyam nka Ne Din!
Animuonyam nka Ne Din! (Din a Ɛsomboɔ!)
Animuonyam nka Ne Din!
Oh, ɛhɔ na wɔde Mogya no kaa m’akoma ho;
Animuonyam nka Ne Din!

280 Mogya no wɔ Nkwa aba no wɔ Nemu, wo nim. Yei kɔ mawɔn
a wɔnnim No:

Oh, bra saa Asutire yi a ɛyɛ dɛ na ɔyɛ ɔdefoɔ yi;
Fa wo kra mmɔborɔfoɔ no to Agyenkwa no nan
ase;

Oh, tɔ mu ɛnnɛ, na wɔnyɛ wo mua;
Animuonyam nka Ne Din!
Oh, animuonyam nka…

Momma yɛnsi yɛn tiri ase seesei berɛ a yɛreto dwom no.
Animuonyam nka Ne Din!
Ɛhɔ na wɔde Mogya no kaa m’akoma ho;
Animuonyam nka Ne Din!

281 Mo dɔ No anaa? [Asɔrefoɔ no ka sɛ, “Amen.”—Ɔs.] Paulo kaa
sɛ, “Mɛto dwom wɔ Honhom no mu. Mɛsom no wɔ Honhom no
mu.” Momma yɛnto no brɛoo bio, berɛ a yɛn nsa wɔ soro.

282 Mo nim, ɔhaw a ɛwɔ mu ne sɛ, yɛn Pentekostefoɔ no, yayera
yɛn anigyeɛ, yayera yɛn atenka. Sɛdeɛ Billy Graham kaa no
adano anadwo no, “Saa asɛnkafoɔ no a, wadane wɔn atadeɛ kɔn
no, a wɔrekɔ Anafoɔ, wɔrebɔ wɔn nsam, na wɔde wɔn nan kɔ
soro-ne-fam tia fam, na wɔretu anammɔn tenten, na wɔwɔ biribi
a na wɔn ani gye ho.” Ɛyɛ, aane, manya Biribi a mani agye ho.
Wohu? Wohu? Aane. Aane, yahwere yɛn atenka so.
283 Afei momma yɛma yɛn nsa so. Monha mo ho ɛwɔ nisuo no
ho, wɔrempira biribiara, hwɛ. Ɛno mpira wo. “Deɛ ɔpue kɔgu
aba no, wɔ awerɛhoɔ mu no, ɔbɛsane aba bio a akyingyeɛ nni ho,
na ɔde afiafi a ɛsomboɔ bɛba.” Ne nyinaa yɛ.

Animuonyam nka Ne Din! (Din a Ɛsomboɔ!)
Animuonyam nka Ne Din!
Ɛhɔ na wɔde Mogya no kaa m’akoma ho;
Animuonyam nka Ne Din!
Animuonyam nka Ne…(O Nyankopɔn!
Ayeyie nka Onyankopɔn!)

Animuonyam nka Ne Din!
Fa Aba no wura mu, Awurade, wɔ akoma no mu!

…wɔde Mogya no kaa m’akoma ho;
Animuonyam nka Ne Din! 

